
5Krenari për Dukagjinin!
FALEMINDERIT GJENERAL MAJOR PETRIT PAL ÇUNI!
NË DHJETOR 2025, ME DEKRET TË PRESIDENTIT TË REPUBLIKË SË SHQIPËRISË, Z. S BAJRAM BEGAJ EMËROHET 
NË DETYRËN: KOMANDANT I FORCËS TOKËSORE TË USHTRISË SHQIPTARE. SUKSESE E ME FAQE TË BARDHË!

ZANI I TREVËS 
- FESTIVALI 

BURIMOR - 2026
Është  bërë traditë që  çdo fund viti të 

zhvillohet nata tradicionale nga grupi ar-
tistik “Treva“, me krijimet më të mira të 
vitit, me autor kryesor kantautorin Fran 
Kodra. Edhe sivjet u zhvillua për të 22 
-tin  vit radhazi festivali burimor – “Zani i 
trevës – 2026”. Si gjithmonë kjo veprimtari 
u zhvillua në teatrin “Migjeni”, nën kujde-
sin e bashkisë Shkodër, me mbështetjen 
e Ministrisë Arsimit, Kulturës e Sporteve 
dhe në mënyrë të veçantë në saje të ndi-
hmesës e përkrahjes së deputetes të qarkut 
Shkodrës, bijë e Dukagjinit znj. Marjana 
Koçeku, e cila insistoj në pushtetin vendor 
e qendror. 

LAHUTA 
SHQIPTARE DHE 

PËRFSHIRJA E SAJ 
NË UNESCO

GJON MARKU, shkrimtar
Lahuta shqiptare përfaqëson një nga 

shtyllat më të rëndësishme të trashëgi-
misë kulturore shpirtërore të kombit 
shqiptar. Ajo nuk është thjesht një vegël 
muzikore popullore, por një simbol i 
identitetit kombëtar, i kujtesës historike 
dhe i trashëgimisë epike të shqiptarëve, 
veçanërisht në trevat veriore. Përfshirja 
e lahutës dhe e traditës së saj në listën e 
trashëgimisë kulturore jo materiale të 
UNESCO-s dëshmon rëndësinë univer-
sale të kësaj pasurie kulturore.

NDËRTESAT E 
“FAMSHME” TË 
GJUHADOLIT

Përballë me rrugicën e “Darragjatëve”, 
ndodhet e bukur si dikur kur ishte e re, me 
ecejaket e saj, me ndërrimin e pronarëve 
në vite, aty kishte shtëpinë Filip Mazi,  por 
edhe ka pas selinë e vet Shoqnia ‘’Rozafat‘’, 
por qė, dhe qendër e Klubit ‘’Gjuha Shq-
ipe‘’, në vitin 1908, ...

Kush është Gjeneral Major 
Petrit Çuni?
Petrit Çuni lindi me 06 Shtator të viti 

1969 në lagjen Gag të fshatit Gimaj të kra-
hinës së SHALËS.

Petriti ishte fëmija i parë Tone e Pal 
Çuni, por njëherazi dhe nipi, gëzimi i parë 
i familjes së Kolë Sadikut pas lindjes djalit 
tij të vetëm, 27 vite më parë. 

Si fëmija dhe bekimi i parë nga Zoti 
për familjen ÇUNI, Petriti u rrit me plot 
dashuri nga prindërit (Pal e Tone) dhe 
Gjyshërit (Kolë e Dika), për të vijuar gjatë 
viteve të fëmijërisë dhe gjatë gjithë jetës i 
bekuar edhe nga dashuria e pakufishme e 
tre vëllezërve (Bardhi, Vasili e Shkëlzen) 
dhe dy motrave (Albina e Drita).

Arsimin fillore e ndoqi në lagjen e tij të 
lindjes Gag të fshatit Gimaj, ndërsa shkol-
lën 8-vjeçarë e mbaroi në fshatin Ndërly-
saj. 

Petriti gjatë 8 viteve të shkollës, duk-
shëm u paraqit për inteligjencën, am-
bicien dhe këmbënguljen për të arritur re-
zultate të larta, për të ndjekur e realizuar 
ëndrrat e tij.

Por askush, ndoshta as prindërit e tij 
nuk e dinin, se Petriti kishte thurur ën-
drrën dhe projektuar të ardhmen e tij, 
që në klasën e pare. Për gjatë 8 viteve të 
shkollës mësoi dhe bëri gjithçka duhej ta 
bënte realitet ëndrrën e tij. Po çfarë ishte 
kjo “Ëndërr”,  ky projekt i tij i ideuar kur 
ishte vetëm 7 vjeç? 

Ëndrra ishte, të ndiqte shkollën e 
mesme të përgjithshme, në shkollën ush-
tarake “Skënderbej”, më pas Akademinë 
Ushtarake në Tiranë, për tu diplomuar 
në profesionin e nderuar të Oficerit, me 
dëshirën që më pas me gjithë qenien dhe 
devotshmërinë e tij shërbejë Atdheut dhe 
Kombit.

Shtatori i vitit 1984, kur djaloshi i imët 
nga Dukagjini i largët, preku ëndrrën 
e tij, duke ulur në auditorët   e fidan-
ishtes së ushtrisë, të shkollës së mesme të 
përgjithshme ushtarake “Skënderbej” dhe 
duke marrë emrin me të bukur në botë 
SKËNDERBEGAS!

Vitet kalonin bashkë me sfidat e tyre. 
Formimi dhe pjekuria shtoheshin dhe 
forconin vendosmërinë dhe ambicien për 
të arritur realizimin projektit të tij të së 
ardhmes. 

Rezultatet në formimin akademik, ush-
tarak çdo muaj, çdo vit akademik, çdo 
sfidë e vështirësi që kalonte e bënin atë më 
të fortë besimplotë se do ia dalë me suk-
ses, ta bëjë realitet ëndrrën e tij. 

Korriku i vitit 1988 ishte finalizimi me 
shumë sukses i 4 viteve plot sfida, por 
jashtëzakonisht të vlefshme dhe të pa-
harrueshme për gjithë jetën.

Ishte përmbyllja e ciklit fondamental 
për një ushtarak, atij të transformimit nga 
një adoleshent (thuajse fëminor), në një të 
ri tashmë të pjekur dhe qytetarë në unifor-

më, plotësisht të vetëdijshëm për peshën 
e BETIMIT para flamurit, përgjegjësinë 
dhe njëherazi krenarinë për të pasur si 
MOTO “TRININË” e përjetshme të ush-
tarakut ATDHEU-NDERI-DETYRA.

Këto vitet në shkollën e madhe 
“Skënderbej”, me plot bindje mund të 
quhen vitet e farkëtimit të virtyteve me të 
shkëlqyera, që do mishërohen në karak-
terin, personalitetin dhe profesionalizmin 
e ushtarakut (Gjeneralit) të ardhshëm të 
ushtrisë shqiptare.

Me siguri në ato vite, 1984 - 1988), Pe-
triti as që e kishte menduar gradën apo 
termin Gjeneral, (fatkeqësisht si shumë e 
shumë tituj, grada dhe pse jo, liri e të dre-
jta ishin të ndaluara), por kam bindjen që 
Petriti kishte ëndërruar dhe besuar se do 
arrinte majat në karrierën e tij ushtarake.

Shtator 1988 një kapitull i ri do fillonte, 
do të niste për ish Skënderbegasin ÇUNI, 
Shkolla e Lartë e Bashkuar e oficerëve 

“Enver Hoxha”, që më vonë do quhej Aka-
demia e Forcave Tokësore “Skenderbej”, si 
dhjetëra breza nder vite, këtë vit hapi au-
ditorët për brezin e Skënderbegasëve (Be-
gasave), në vitet 1984 - 1988.

Fati e deshi që profili, i cili do të stu-
dionte, të ishte krejt i veçantë dhe në dukje 
larg degëve tipike të oficerit  komandues, 
komandant, Ishte komplet inxhinierik 
dhe futej në Fakultetin e Specialiteteve 
dhe dega emërtohej “Tanke – Teknik”. Kjo 
nuk shkoj aspak kundër prirjes tij kom-

anduese, të lidershipit të ardhshëm, pasi 
gjatë 4 viteve, studenti Petriti, u caktua të 
kryente detyra komanduese në togë dhe 
kompani studentore. Përveç angazhimeve 
të karakterit komandues dhe disiplinave 
të ndryshme të formimit ushtarak tashme 
student, programi mësimorë i këtij spe-
cialiteti ishte shumë i ngarkuar dhe me 
mjaft impenjim, pasi në masën 90% e tij 
ishte i njëjtë me programin e Fakultetit In-

xhinierisë Mekanike.
Ndryshe nga impresionet e përziera të 

fillimit të studimeve në ketë degë - profil, 
Petriti u pasionua, u “dashurua” pas kësaj 
fushe studimi dhe kjo bëri që falë studi-
meve, por edhe pasionit për shkencat 
inxhinierike të përfundonte me rezultate 
të larta Akademinë e Forcave Tokësore 
“Skënderbej” dhe në 15 Korrik 1992 të 
diplomohej dhe titullohej oficer. 

Në fillim të viteve 90-të Shqipëria po 
përjetonte ndryshime epokale të cilat sol-

lën gjithashtu edhe rikthimin e gradave 
pas më shumë se 25 viteve të mohuara 
padrejtësisht si shumë të drejta, liri dhe 
merita edhe më dinjitoze dhe jetike sesa  
gradat mbi supe.

Në 1992 ishte fati i kësaj gjenerate ush-
tarakësh të diplomuar dhe titulluar qa ta 
bënin brezin e parë të studentëve që ju 
vendosen spaletat me shkëlqimin 
e gradave tashmë të rikthyera, me 

Krenari për Dukagjinin!
FALEMINDERIT GJENERAL MAJOR PETRIT PAL ÇUNI!
NË DHJETOR 2025, ME DEKRET TË PRESIDENTIT TË REPUBLIKË SË SHQIPËRISË, Z. S BAJRAM BEGAJ EMËROHET 
NË DETYRËN: KOMANDANT I FORCËS TOKËSORE TË USHTRISË SHQIPTARE. SUKSESE E ME FAQE TË BARDHË!

Presidenti i Republikës dekreton Gjeneral-Major Petrit Çuni si Komandant të Forcave Tokësore të Ushtrisë Shqiptare

gradën Nëntoger.
1 Gushti i vitit 1992 do ishte 

dita e parë e punës. Detyra e 
thirri të shërbente në Divizionin e 17 të 
Këmbësorisë, në  Bajram Curri, duke fil-
luar karrierën tashmë detyrën e oficerit, 
në pozicionin e Zëvendëskomandantit të 
Kompanisë për Teknikën, në Batalionin 
e Tankeve, të përqendruar në rajonin e 
Dizdarit. Kjo detyrë ishte pikërisht pro-
fili për të cilën kishte studiuar. Pasioni 
dhe vullneti për tu rritur profesionalisht 
ishte i jashtëzakonshëm, prandaj dhe roli 
i tij spikati shumë shpejt, duke paraqitur  
tiparet dhe karakterin e tij prej drejtuesi 
profesionist. Relativisht i RI dhe vetëm 
pak më shumë se një vit përvojë në trupa, 

Nëntoger Çuni, në muajin Nëntor 
1993, emërohet në detyrën e komandan-
tit të Batalionit të Tankeve në Brigadën e 
Këmbësorisë, në Bajram Curri, detyrë të 
cilën e përmbushi me rezultate të shkëlq-
yera.

Gjatë këtyre viteve, Petriti mori shpër-
blimin e punës dhe rezultateve, duke u 
graduar Toger  në vitin 1994 dhe në vitin 
1995 ju dha grada Kapiten i Parë, grada 
më e vogël, që i përkiste funksionit kom-
andant batalioni.   

Ai vazhdoi duke shërbyer dhe drejtuar 
repartin tankist, të BrK deri në muajin 
Maj 1996, kohë kjo kur Kapiten Çuni do 
të përzgjidhej për kualifikim në Akade-
mi e kurse jashtë vendit. Ky moment do 
shënonte një fillim të ri në fushën e shkol-
limit të tij, i cili nuk do ndalej gjatë gjithë 
karrierës.

Maj 1996 deri në Prill 1997 në Akade-
minë Ushtarakë “Skënderbej”, vijoi kursin 
intensiv të gjuhës Gjermane, faza përgati-
tore për kualifikimin 6 mujor, në kursin 
e komandantit të batalionit në Shkollën 
e Tankeve, Munster, në Gjermani. Kursi 
filloi me 3 javë familjarizim dhe testim 
të nivelit të gjuhës Gjermane dhe pjesë-
marrësit në këtë kurs ishin kryesisht nga 
vende të Evropës lindore, Ballkani dhe ish 
republikat e BRSS.

Pjesa profesionale e kursit, rreth 4 muaj 
ishte kombinuar me eksperiencë në njësi 
dhe reparte tankiste të Bundeswehr-it, 
për tu finalizuar  me 4 javë studime inten-
sive ne shkollën e tankeve. Kapiten Çuni 
kualifikimin e parë të tij jashtë vendit e 
përfundoi në muajin Shtator 1997, me 
rezultatet shumë të larta, me një vlerësim 
të shkëlqyer nga autoritetet e reparteve 
dhe personeli akademik, në shkollën e 
tankeve.

Nëntori i vitit 1997 do ta kthente Kapi-
ten Çunin në qytetin e tij, Shkodër edhe 
pse nuk ishte koha më e përshtatshme, 
duke konsideruar pasojat e vitit të mbrap-
shtë 1997. Detyra e tij e parë në Shkodër 
(jashtë pritshmërisë së tij) do të ishte në 
detyrën e komandantit të kompanisë së 
tankeve, në b2t, BrT të D1K, detyrë të 
cilën do ta kryente nga Nëntor 1997 - 
Nëntor 1998.

Nuk do të duhej shumë kohë dhe falë 
aftësive të spikatura, eksperiencës dhe 
kualifikimit të fundit të përzgjidhej për 
të marrë drejtimin e batalionit tankist 
(i vetmi operacional i gatshëm) në BrT, 
në Melgush të Shkodrës. Këtë detyrë do 
e përmbushtë në harkun kohor Nën-
tor 1998 - Shkurt 2001, me rezultate të 
shkëlqyera dhe me një stërvitje “provë 
gatishmërie 72 orësh”, i testuar për herë 

të parë në shumë vite, në këto përmasa. 
Qëllimi ishte “Vendosja e gjithë teknikës 
dhe personelit të batalionit” në afërsi të 
kufirit shtetëror, në Malësinë e Madhe, e 
kombinuar me një demonstrim force, me 
pjesëmarrjen e të gjitha llojeve të armëve 
dhe shërbimeve të gatshme, të D2K, me 
qendër në qytetin e Shkodrës, në muajin 
Shkurt 1999. Krahas ushtrimit të detyrës 
me shumë profesionalizëm, kapiten Çuni 
nuk hoqi dorë nga dëshira për tu kuali-
fikuar në mënyrë të vijueshme. Kjo pasi 
kthimi në auditorë, është i domosdoshëm 
për çdo ushtarak, një mënyrë mjaft efek-
tive, për tu përditësuar me ndryshimet e 
doktrinave dhe manualeve, për tu kualifi-
kuar dhe trajnuar për funksione të ndry-
shme pune në shtab e të tjera. Për rrjed-
hojë, në periudhën Tetor- Dhjetor 2000 
vijoi kursin themelor të oficerit të shtabit 
(KTHOSH), në Akademinë e Mbrojtjes, 
në Tiranë.

Në fillim vitit 2001, FA kaluan në një 
proces ndryshimesh të thella strukturore, 
natyrshëm këto ndryshime do kishin im-
paktin e tyre edhe në lëvizjet e personelit.

Të shumta ishin rastet që personeli të 
emërohej në detyra që i kishin kryer vite 
më parë. Në këtë frymë reformimi Br. 
Tankeve ristrukturohet duke zbritur në 
Batalion, pjesë organike e Brigadës Këm-
bësorisë Shkodër.

Kapiten i Parë Çuni emërohet në 
detyrën e Komandanti të kompanisë parë 
në b1t, në Melgushe, detyrë që do ta kry-
ente për periudhën Mars 2001- Qershor 
2003. Kjo përvojë i mundësoi Kapiten 
Çunit të implementonte në mënyrën me 
rezultateve njohuritë, përvojën dhe atë 
çfarë  ai kishte mësuar nga kualifikimi në 
Shkollën e Tankeve në Gjermani. 

Gjatë tre viteve në këtë detyrë tërhoqi 
vëmendjen e Lidershpit deri lart në hier-
arkinë e Forcës Tokësore pet të organizuar 
një aktivitet me Shefat e Personelit dhe 
Specialistë të fushës së personelit në nivel 
force, duke sjellë në Batallonin e Tankeve /
Kompaninë e Parë një grup/audience mbi 
50 vetash për të parë punën, metodologji-
në, administrimin e dosjeve dhe menaxh-
imin e të dhënave të personelit, kjo edhe 
pse në nivel Kompanie. Ishte një praktikë 
e aplikuar për herë të parë dhe u vlerësua 
maksimalisht nga ajo audiencë.

Të njëjtën vëmendje dhe promovim 
për Kapiten Çuni-in dhe kompaninë që 
drejtonte mori edhe organizimi për herë 
të parë i stërvitjes bazë të rekrutëve të 
rinj, në FA-ra. Këtë herë kjo e kaluar në 
sistemin 9 javë stërvitore, me model or-
ganizimi dhe vlerësimi krejt të reformuar. 
Ishte pikërisht përmbyllja e kësaj Stër-
vitjeje, me një mënyrë krejt të ndryshme 
testimi dhe vlerësimi ku u organizua edhe 
një “Ditë e Hapur”, në të cilën morën pjesë 
autoritet më të larta të SHP, FT, BrK dhe 
Specialist të stërvitjes nga njësi dhe repar-
te të ndryshme.

Në muajin Korrik 2003, pavarësisht 
pasionit për armën e tankeve, rezultat-
eve impresive dhe vlerësimeve që kishte 
marrë në gjitha detyrat, që Kapiten Çuni 
shërbeu për 11 vitet e para të karrierës, 
tashmë koha dhe kërkesat ishin që të këtë 
eksperiencë dhe modelin që kishte krijuar 
Kapiteni duhet ta kalonte në një repart 
tjetër.  Këtë here ai, do thirrej të shërbente 
në njësinë Elitë të FARSH, në Brigadën e 
Reagimit të Shpejtë dhe pikërisht në këtë 

kohë u emërua Shef i Operacioneve e 
Stërvitjes (S3) në b1k, Brigada e Reagimit 
të Shpejtë, me qendër në Vau Dejës.

Këtë detyrë ai, e kreu për një kohë rela-
tivisht të shkurtër deri në Nëntor 2003 , 
për tu emëruar më pas në detyrën e Zv/
Komandant të b1k, Brigada e Reagimit 
të Shpejtë, po në Vau të Dejës. Ushtrimi 
i kësaj detyre i dha mundësinë, që të ishte 
në krye të shumë veprimtarive, stër-
vitjeve dhe detyrave të rëndësishme që ky 
batalion kryente.

Kontributi, emri dhe gjurmët e tij janë 
edhe sot prezentë në këtë strukturë, dhe 
mund të thuhet me plot gojën se Major 
ÇUNI  ishte një ndër aktorët kryesorë që 
b1k BrRSH u rendit ndër repartet me të 
mira te BrRSH dhe FA.

Në detyrën e Zv/Komandant të b1k, 
Kapiten Çuni shërbeu nga Nëntor 2003 - 
Nëntor 2007.

Gjatë këtyre 4 viteve karriera e tij pati 
angazhime dhe momente mjaft të veçanta 
ku do të veçojmë:

Promovimin në gradën Major, në mua-
jin Gusht 2004, 

Nderime, me “Medaljen e Karrierës”, 
mbi 10 vite shërbimi në FA, në muajin 
Nëntor 2004.

Në vitin 2004, nga b1k Vau i Dejës do 
dërgoheshin,  për herë të parë trupa në një 
mision paqeruajtës jashtë vendit.

Ishte një angazhim që kalonte nëpërmes 
një procesi të gjatë përgatitje, testimi dhe 
përzgjedhjeje të më të mirëve, në mënyrë 
që Batalioni i Vau të Dejës dhe BrRSH të 
prezantoheshin në mënyrën më të mirë të 
mundshme.

Për të drejtuar Kontingjentin dhe për-
faqësimin e parë të b1k BrRSH, Major 
Çuni u emërua Komandant i Kontingjen-
tit Paqeruajtës Shqiptare, në Bosnje-Her-
cegovinë (BiH) dhe jo vetëm njëherë, por 
në dy misione respektivisht në periudhat 
kohore Tetor 2004 - Maj 2005, me b1k 
BrRSH dhe Shkurt 2006 - Maj 2006, me 
b3kBrRSH. 

Për shërbimin e veçantë dhe profesion-
alizmin e tij në një ambient me pjesëmar-
rjen e kontingjenteve nga shumë shtete 
anëtare të NATO-s dhe vendeve partnere 
me NATO-n, Major ÇUNI u vlerësua me 
disa  medalje. 

*Medaljen e Misionit, në Operacionin 
“ALTHEA - 2005”,  në BiH;

* Çmimin e Komandantit, të akorduar 
nga Komandanti i Trupave Gjermane, në 
BiH, Prill 2005;

* Medaljen e Misionit, në Operacionin 
ALTHEA - 2006 në BiH;

“ Çmimin e Komandantit, të akorduar 
nga Komandanti i Trupave Gjermane, në 
BiH, Maj 2006.

* Medalja e Karrierës, mbi 15 vjet shër-
bimi në F.A, akorduar nga Komandanti i 
Forcës Bashkuar, Nëntor 2007

* Medaljen, “Për pjesëmarrje në shër-
bime Ndërkombëtare”, akorduar nga Min-
istri i Mbrojtjes, në Nëntor 2007

Pavarësisht nivelit mjaft të mirë që 
zotëronte në gjuhën gjermane, Major 
Çuni kishte frekuentuar  disa kurse për 
gjuhën Angleze, një gjuhë komunikimi në 
çdo organizatë dhe specifikisht edhe në 
NATO, në cilën Shqipëria dhe FARSH po 
punonin prej vitesh të anëtarësoheshin. 
Në këtë frymë dhe dëshirë për të perfek-
sionuar më tej nivelin e gjuhës angleze,  
Major Çuni u përzgjodh për të ndjekur 

kursin intensiv të kësaj gjuhe, në Shkol-
lën e Gjuhës CFLS (Canadian Force Lan-
guage School), Base Borden ONTARIO   
KANADA, në periudhën Janar-  Qershor 
2007.

Në muajin Nëntor 2007, pas 10 vitesh 
nga kualifikimi i tij i parë në Gjermani, 
në Kursin e Komandantit të Batalionit, 
por edhe eksperienca dhe bashkëpunimi 
i shkëlqyer me trupat Gjermane në dy 
misionet Paqeruajtëse në Bosnje-Herce-
govinë 2004 - 2005 dhe 2006, vlerësimet 
e larta nga autoritete Komanduese në 
mision, duket se projektuan rrugëtimin 
e Major Çunit për një kualifikim/shkol-
limi tjetër në Gjermani. Kësaj here do të 
ishte pjesë e nivelit më të lartë të shkol-
limit ushtarak në Akademinë e Drejtimit 
të Bundeswehr-it, për të ndjekur Kursin e 
Gjeneralëve / Admiralëve, me pjesëmar-
rje Ndërkombëtare / Bundeswehr Lead-
ership Academy in Hamburg, në harkun 
kohor Nëntor 2007- Qershor 2009.

Ky kualifikim, kursi zhvillohej në një 
ndër akademitë me prestigjioze në botë. 
Ishte një eksperiencë e jashtëzakonshme 
për vetë natyrën dhe kompozimin e Kur-
sit, me një pjesëmarrje 58 Studentë nga 34 
shtete të botës.

Major Çuni nuk e mbylli vetëm më këtë 
kualifikim, por ndoqi direkt pa shkëputje 
edhe  Kursin e Avancuar për Sigurinë Ev-
ropiane (Eurokurs) po në Akademinë e 
Drejtimit Gjermani / Bundeswehr Lead-
ership Academy në periudhën Qershor 
-Korrik 2009.

Pas plot dy vitesh e 8 muajsh kualifi-
kime në Kanada dhe Gjermani, Major 
Çuni u kthye në Atdhe, për të shërbyer me 
shumë profesionalizëm, duke sjellë gjithë 
eksperiencën dhe njohuritë e fituara në 
studimet, praktikat dhe Intership-et e kr-
yera. 

Në muajin Shtator 2009, një kurorëzim 
për shërbimin, detyrat, angazhimet dhe 
kualifikimet e kryera nga viti 2004  deri 
në përfundim të studimeve në Gjermani, 
Major Çuni promovohet në Gradën 
Nënkolonel dhe në të njëtën kohë emëro-
het në detyrën Zv/Komandant i Univer-
sitetit Ushtarak “SKËNDERBEJ” (pas mu-
ajit Maj të 2010–ës të quajtur Akademia 
Ushtarake “SKËNDERBEJ”), në Tiranë.

Në këtë detyrë, N/Kolonel Çuni shër-
beu në periudhën Shtator 2009 - Tetor 
2011 dhe si për të mos rreshtuar asnjëherë 
nga kualifikimet e mëtejshme të avancu-
ara, N/Kolonel Çuni gjatë këtyre dy viteve 
ndoqi edhe këto kualifikime:

*Studime “Programi për studime të 
avancuara të sigurisë lartë”, në Qendrën 
George C. Marshall  Gjermani, Shtator – 
Dhjetor 2010;

*Kursi gjuhës Angleze Niveli 3/2/3/2, 
në QGJH AM ”SPIRO MOISIU”, në Ti-
ranë, Prill -  Korrik 2011;                                                                                                                   

*Seminar: “Aspektet ligjore të Krimit 
Kibernetikë  dhe të Ligjit Humanitar 
Ndërkombëtar“ , Zyra e ODC, në Tiranë, 
Shtator2011.

Në muajin Nëntor 2011, pas eksperi-
encës dy vjeçare në pozicionin e Zv/Ko-
mandantit erdhi natyrshëm vlerësimi nga 
eprorët dhe Nënkolonel ÇUNI emëro-
het Komandant i Akademisë Ushtarake 
“SKËNDERBEJ“, në Tiranë, detyrë që ta 
kryente në harkun kohor Nëntor 2011 
-Shtator 2012. Kjo kohë do të 
përkonte me ndryshime të shum-

ta në strukturën e Komandës së Doktri-
nës e Stërvitjes e cila “fatkeqësisht‘‘, ose 
më saktë jo mençurisht çoi në supremin 
e Akademisë Ushtarake “KËNDERBEJ“, 
këtij emri të madh të arsimimit ushtarak 
shqiptare për ta inkorporuar në Akade-
minë e Forcave të Armatosura me emërti-
min Departamenti i Formimit të Oficerit 
të ri.

Duhet theksuar që ky ndryshim 
gjithashtu suprimoi edhe Akademinë e 
Mbrojtjes “SPIRO MOISIU”, duke e in-
korporuar në Akademinë e Forcave të 
Armatosura me emërtimin Fakulteti i Sig-
urisë dhe Mbrojtjes.

Në muajin Shtator i viti 2012 do 
shënonte kalimin në strukturë të re të 
KDS dhe institucioneve të shkollimit ush-
tarak. 

Në kuadër të ristrukturimit N/Kolonel 
Çuni emërohet përsëri në institucionin e 
vetëm të shkollimit ushtarak, në Akade-
minë e Forcave të Armatosura me detyrë 
Pedagog - Përgjegjës i Kursit Lartë të Ofic-
erit (KLO), të cilën ai e kreu në periudhën 
Tetor 2012 - Korrik 2013. 

Të veçantë,  drejtimin dhe eksperi-
encën në këtë detyrë e përbënte fakti 
se, ky ishte kursi i nivelit më  të lartë në 
AFA, në cilin përgatiteshin kandidatët 
potencial për Kolonel dhe drejtues të ar-
dhshëm, kompozimi i kursit me studentë 
nga specialitete të ndryshme armësh dhe 
shërbimesh në FARSH, nga Garda e Re-
publikës, po ashtu edhe nga Forca e Sig-
urisë së Kosovës. Ky kurs është cilësuar 
si një nga kurset më të suksesshme ndër 
vite dhe këtë e tregoi edhe numri i lartë i 
studentëve të këtij kursi, të cilët u graduan 
Kolonel dhe më vonë edhe Gjeneral.

Kjo detyrë në të cilën N/Kolonel Çuni 
do aplikonte shumë njohuri dhe mod-
ele nga eksperienca dhe koha e studimit 
të tij në Gjermani dhe e evidentoi edhe 
njëherë lidershipin e tij mjaft të veçantë 
dhe ndoshta ishte pikërisht momenti i 
duhur që  CV-së së tij t‘i shtohet një tjetër 
eksperiencë,  kësaj here në NATO.

Në muajin Korrik 2013, Shqipëria 
tashmë prej 4 vitesh anëtare e NATO-s, 
kishte nivel përfaqësimi  në strukturat e 
Komandës dhe të Forcës. Personel, do të 
përzgjidhej për të shërbyer në këto struk-
tura,  që duhet plotësonte kritere të për-
caktuara  si ato të shkollimit të nivelit të 
gjuhës angleze dhe eksperiencës  së shër-
bimit në strukturat e FARSH-it. 

Duket se, të gjitha këto kritere ishin të 
harmonizuar në CV-në e N/Kolonel Çunit 
dhe kjo u finalizua me emërimin e tij: Shef 
i Degës së Menaxhimit e Mbështetjes së 
Bazës, Përfaqësues Ushtarak i RSH në 
Komandën e Forcës Bashkuar të NATO-s  
Brunssum Holandë. 

Një detyrë mjaft e rëndësishme dhe një 
nivel përfaqësimi mjaft prestigjioz për 
Shqipërinë dhe Forcat e saj të Armatosura. 

Në këtë detyrë N/Kolonel Çuni do 
shërbente për tre vite, me 15 Korrik 2013 
- 15 Korrik 2016, përveç detyrës do ndiqte 
kurse dhe trajnime afatshkurtra në funk-
sion të detyrës si dhe përditësim me të re-
jat dhe kërkesat e një kohe që ndryshonte 
shumë shpejt. 

Një ndër kurset e ndjekura gjatë kësaj 
periudhe ishte kursi orientues për per-
sonelin, që shërben në strukturat e NATO 
- s (NATO Staff Orientation Course), në 
shkollën e NATO-s Oberammergau  Gjer-

mani i ndjekur në Tetor 2015.
Në muajin Korrik 2016, pas përfun-

dimit të termit 3 vjeçar dhe eksperiencës 
së veçantë në Komandën e Forcës Bash-
kuar të NATO-s, Brunssum Holandë. 
Nënkolonel Çuni emërohet në një pozi-
cion mjaft të rëndësishëm në Ministrinë 
e Mbrojtjes, Drejtor  i NATO-s, BE dhe 
Marrëdhënieve me Jashtë, në Drejtorinë e 
Përgjithshme të Politikave të Mbrojtjes në 
Ministrinë e Mbrojtjes.

Detyrë, e cila për nga rëndësia dhe spe-
ktri i përgjegjësive që mbulonte do të jepte 
mundësinë e artë, për të njohur ambientin 
e punës, kërkesat specifike dhe avantazhet  
që të ofron  eksperienca në nivel strategjik 
(në MM).

Vetëm pak kohë pas emërimit, në këtë 
detyrë të rëndësishme, N/Kolonel Çuni, 
do shqyrtohej për avancim në gradën e 
radhës.

Në muajin Shtatori 2016, do të shënon-
te një nga momentet më të veçanta dhe 
një pikë kulmore në karrierën e tij, pro-
movimi në gradën Kolonel.

Kolonel Çuni tashmë i vlerësuar maksi-
malisht, njëkohësisht dhe i plotësuar në 
çdo aspekt do jepte kontributin e tij, në 
detyrën  Drejtor  i NATO-s, në BE dhe 
Marrëdhënieve me Jashtë, në DPPM.

Gjatë ushtrimit të detyrës përveç 
eksperiencës dhe rritjes së njohurive edhe

në nivelin strategjik, ai  demonstroi af-
tësitë e tij të lidershipit tashmë të  

 afirmuara  dhe krijoi një frymë të 
shkëlqyer pune në ekip / grup. Kësaj here  
ekipi ishte i kompozuar nga zyrtarë civil 
mjaft të kualifikuar dhe një numër i cak-
tuar ushtarakësh, çfarë e bënte punën 
mjaft  të veçantë dhe produktive.

Atëherë, kur gjithçka ishte shtruar dhe 
po funksiononte shkëlqyeshëm në Drejto-
rinë, që Kolonel ÇUNI drejtonte, koha siç 
duket po e kërkonte kontributin e tij në 
nivelin Operacioni.

Me 16 Shkurt 2017 shënon rikthimin e 
Kolonel Çuni-t në FT pas 10 vitesh kuali-
fikime dhe eksperienca në detyra e an-
gazhime të ndryshme. Kësaj here emërohet 
në detyrën Shefi i Shtabit i Forcës Tokësore, 
detyrë e cila mbarte mbi vete shumë sfida e 
përgjegjësi, por edhe krenari. 

Edhe në bisedat e lira Koloneli eviden-
tonte kohën, që kishte shërbyer në b1k 
BrRSH si periudhën më të veçantë të kar-
rierës dhe evidentonte gjithmonë se e ad-
huronte punën në trupa dhe citonte:

“Dua të shërbej atje ku gjërat bëhen re-
alitet, atje ku jep një detyrë/urdhër dhe në 
kohë rekord shikon realizimin / zbatimin e 
saj/tij korrekt, me devotshmëri e profesion-
alizëm të admirueshëm. Atje ku energjia e 
trupës të jep kënaqësinë më të madhe, që 
një lider / drejtues mund të dëshirojë”. 

Kjo eksperiencë tashmë në nivel op-
eracional, në cilësinë e Shefit Shtabit të 
FT i mundësoi Kolonel-it që gjithë njo-
huritë, eksperiencën e fituar ndër vite ta 
implementonte në mënyrën më profesio-
nale të mundshme, falë kjo edhe drejtimit 
me mision dhe hapësira që titullari i FT 
(Gjeneral Major N. CAHANI) i ofronte. 

Ishin cilësitë profesionale të anëtarëve/
ekipit të Shtabit FT, drejtimi me mision i de-
gëve në Shtab, fuqia e punës në grup, që ja 
lehtësonin punën dhe njëkohësisht i jepnin 
kënaqësinë që çdo drejtues do ta donte. 

Kjo eksperiencë, të cilën Koloneli e 
cilëson ndër më të bukurat e karrierës 

do të zgjaste për plot 15 muaj (15 Shkurt 
2017-15 Maj 2018), për të kaluar më pas 
me emërim në nivel Strategjik, në Shtabin 
e Përgjithshëm.

Me 16 Maj 2018, Kolonel Çuni emëro-
het në detyrën Drejtor i Shtabit të Përgjith-
shëm / Shtabi i Përgjithshëm i Forcave të 
Armatosura. Një detyrë mjaft e rëndë-
sishme, e cila do ti jepte mundësinë që të 
punonte në nivel strategjik. 

Kolonel Çuni vuri gjithë potencialin e 
tij në shërbim të kësaj detyre, duke krijuar 
një atmosferë pune të admirueshme në 
gjitha Drejtoritë e Shtabit të Përgjithshëm 
dhe njëkohësisht marrëdhënie bashkë-
punuese mjaft korrekte dhe produktive 
me Drejtoritë në Ministrinë e Mbrojtjes 
dhe Struktura të tjera në vartësi të Min-
istrisë.  

Prandaj, për rezultatet, përkushtimin, 
frymën bashkëpunuese të punës dhe lid-
ershipin model të tij, ku spikati karakteri 
komandues dhe shumë operacional, Min-
istri i Mbrojtjes, me 03. 12. 2018 i akordon 
Medaljen “Për shërbime të shquara”.

Spektri i detyrave dhe angazhimeve, 
që Shtabi i Përgjithshëm planëzonte dhe 
drejtonte ishin të shumta dhe të natyrave 
të ndryshme. Vlen të evidentohen detyrat 
dhe angazhimet e FA në mbështetje të 
Agjencisë Kombëtare Mbrojtjes Civile 
dhe Autoriteteve të Pushtetit Vendor, të 
cilat ishin mjaft të shumta në numër dhe 
në lloje situatash. Prezenca e djemve dhe 
vajzave në uniformë gjithmonë dhe aty ku 
kërkohej përveç rezultatit dhe efektit të 
menjëhershëm në menaxhimin e situatës, 
përçonin një ndjeshmëri të lartë dhe efek-
tivitet të admirueshëm në perceptimin e 
opinionit publik, për Forcat e Armato-
sura.

Gjatë 14 muajve në detyrën e Drejtorit 
të Shtabit të Përgjithshëm, Kolonel Çuni 
në bisedë me kolegë e miq thotë, “Vër-
tetë, që kam marrë rezultate të larta dhe 
ky funksion më ka dhënë shumëçka, falë 
punës dhe ekipit të shkëlqyer të personelit 
tim të ngushtë dhe Drejtorive në Shtabin 
e Përgjithshëm Të panumërta detyrat dhe 
ngjarjet gjatë këtyre muajve, por do evi-
dentoja Dy: 

- Stërvitjen e Shtabit të Përgjithshëm 
(Tre shkallesh SHP-Forcë-Batalion)

- Festimin/Celebrimin e 10-vjetorit 
të anëtarësimit të Shqipërisë në NATO, 
me një pjesëmarrje masive personeli, 
mjetesh, teknike dhe pajisjesh (mbi 5 000 
trupa dhe qindra mjete, teknikë e pajisje)”.

Me 15 Korrik 2019, atëherë kur puna, 
në detyrën e Drejtorit të Shtabit, ishte në 
vijueshmërinë më rezultateve të mund-
shme, Kolonel Çuni do përzgjidhej për 
një detyrë tjetër mjaft të rëndësishme për 
FA dhe prezantimin e tyre dhe Shqipërisë. 
Përfaqësues Ushtarak Kombëtarë (PUK), 
në Komandën Strategjike të NATO-s 
ACO, SHAPE Mons, Belgjikë.

Në këtë detyrë Kolonel Çuni fillon 
eksperiencën e dytë në NATO, por kësaj 
herë spektri i  detyrave dhe përgjegjësive 
ishte tashmë në nivelin më të lartë Strat-
egjik. Së pari, në detyrën e eprorit të drejtë 
për drejtë, për gjithë personelin ushtarak 
shqiptare, që shërben në Strukturat Ko-
manduese dhe në Strukturat e Forcës së 
NATO-s. Gjithashtu edhe përgjegjës në 
ndjekjen e ecurisë për personelin e FA, 
që marrin pjesë në misionet, të cilat dre-
jtohen nga NATO. Duke qenë përfaqë-

sues i Shefit të Shtabit të Përgjithshëm 
dhe Ministrit të Mbrojtjes, në Komandën 
Strategjike të NATO-s, Kolonel Çuni, pre-
zanton Shqipërinë dhe FA, flet në emër të 
autoriteteve të SHP dhe MM-së dhe me 
plotfuqinë e deleguar  prej tyre, nënshk-
ruan në cilësinë e Përfaqësuesit Ushtarak 
Kombëtarë (PUK), Marrëveshje teknike, 
Memorandume, Kontrata  e dokumente 
të tjera zyrtare.

Kjo eksperiencë mbresëlënëse pune 
dhe shërbimi, në detyrën e Përfaqësuesit 
të Shqipërisë dhe Forcave  të saj të Ar-
matosura, në NATO, karriera e gjatë dhe 
brilante e Kolonel Çunit, morën shpërb-
limin më të lartë, që mund të marrë një 
ushtarak, atë të promovimit në gradën 
madhore të Gjeneralit.

Presidenti i Republikës me propozim 
të Ministrit të Mbrojtjes, me Dekret nr. 
13346 datë.26. 11. 2021 i jep Kolonel Pe-
trit Çuni gradën madhore “Gjeneral Bri-
gade“.

Gjeneral Çuni pas marrjes së gradës vi-
jon kryerjen e detyrës Përfaqësues Ushta-
rak Kombëtarë në Komandën Strategjikë 
të NATO-s, në SHAPE Mons. 

Me Urdhër Nr. 160, datë 29. 9. 2022 të 
Kryeministrit të RSH,  Gjeneral ÇUNI  
emërohet në të nijetin pozicion, për një 
mandat tjetër 3 vjeçar dhe  bashkë me 
emërimin e tij referuar VKM, vendi i pu-
nës së Përfaqësuesit Ushtarak Kombëtarë 
në NATO  (PUK) bëhet pozicion Gjener-
ali. Gjeneral ÇUNI padyshim falë përvo-
jës së tij të përfituar ndër vite ai do të japë 
më të mirën e tij, për të bërë si gjithmonë 
prezantim të shkëlqyer dhe dinjitoz të FA 
dhe pjesës elitë  të tyre.

E kush nuk do ta dëshironte këtë 
eksperiencë, këtë mundësi për të qenë 
jo vetëm pjesë e këtij transformimi, por 
edhe kontribuues në këtë moment histo-
rik, Gjeneral ÇUNI, ushtaraku shqiptarë, 
djali i Shkodrës dhe Dukagjinit ishte aty, 
pjesë e tavolinës me 32 anëtarë të NATO-
s, duke përfaqësuar me profesionalizëm, 
dinjitet dhe krenari Shqipërinë dhe FASH, 
ngjyrat  Kuq e Zi.

Gjeneral Çuni, për ketë kontribut te 
dhanë, me propozim të Ministrit të Mbro-
jtjes, Presidenti i Republikës së Shqipërisë, 
Dr. Bajram Bega, e gradën, me gradën 
madhore Gjeneral Major, me dekret nr. 
24, date 4. 2. 2025. 

Gjeneral Major Çuni ta gëzoni gradën 
madhore, me faqe te bardhe a mbani, jeni 
krenaria e jonë!

***
Gjeneral Major Çuni është i martuar 

me Znj. Eglantina (Ndoci) Çuni dhe Zoti 
i ka bekuar me tre fëmijë:

*Antonela, studente, Shkenca Politike, 
në Gjermani;

*Paulo, student,  Inxhinieri Automotive  
(Magatronik/Ing Mekanike), në Belgjike;

*Etrit, nxënës në klasën e dytë.
***
Gjeneral ÇUNI komunikon në nivel 

profesional në dy gjuhë të huaja, Gjer-
manisht dhe Anglisht.    

Gjeneral Çuni, për kontributin e tij në 
realizimin e misionit të Shoqatës Atd-
hetare “Dukagjini“, nga kryesia e saj është 
nderuar me titullin e lartë “Nderi i Shoqa-
tës Atdhetare Dukagjini“, me vendim nr.  
147, datë 10. 5. 2013.

                                                            
NDUE SANAJ

Është  bërë traditë që  çdo fund viti të 
zhvillohet nata tradicionale nga grupi ar-
tistik “Treva“, me krijimet më të mira të 
vitit, me autor kryesor kantautorin Fran 
Kodra. Edhe sivjet u zhvillua për të 22 
-tin  vit radhazi festivali burimor – “Zani i 
trevës – 2026”. Si gjithmonë kjo veprimtari 
u zhvillua në teatrin “Migjeni”, nën kujde-
sin e bashkisë Shkodër, me mbështetjen 
e Ministrisë Arsimit, Kulturës e Sporteve 
dhe në mënyrë të veçantë në saje të ndi-
hmesës e përkrahjes së deputetes të qar-
kut Shkodrës, bijë e Dukagjinit znj. Mar-
jana Koçeku, e cila insistoj në pushtetin 
vendor e qendror. 

Interesimi për këtë veprimtari kul-
turore e artistike ishte shumë i madh nga 
artdashësi dukagjinas e më gjerë, ku tem-
pulli i artit e kulturës teatri “Migjeni “ nuk 
i plotësonte të gjitha kërkesat. Kjo veprim-
tari u organizua nga drejtuesit e ansamblit 
“Treva “ -Fran Kodra e Ndue Shytani, të 
cilët  kanë bërë emër kudo ku ka shqiptar 
anembanë botës. 

Ky festival hapet me një këngë për 
Dukagjinin nga këngëtarët më aktiv për 
momentin - Gjovalin Shani, Fran Kodra, 
Ndoc Fusha e Ndue Shytani, me vargje të 
Fran Kodrës, në një mjedis mbresëlënës, 
ku në qendër ishte treveza, rreth saj disa 
lahutar e instrumentist të shoqëruar nga 
grupi i  burrave dhe valltaret, të cilët nuk 
pushojnë së kërcyeri gjatë gjithë koncer-
tit. Moderatore e aktivitetit ishte aktorja e 
talentuar e teatrit “Migjeni” Merita Smaja 
e ndihmuar edhe nga moderatorja e ardh-
shme Era Dukgilaj. 

Ishte shumë pozitive që lahuta domi-
nonte më shumë se në veprimtaritë para-
ardhëse, e cila sivjet u bë edhe pjesë e 
UNESCO-s. 

Grupi muzikor  “Treva” erdhi në 22 
vjetorin e natës tradicionale, duke për-
cjellë brenda e jashtë vendit folklorin, 
ketë pasuri të madhe kombëtare me vlerat 
autoktone të Dukagjinit në këngë, melodi, 
në vargje, në veshje e valle, duke sjellë në 
këtë skenë më të mirat e folklorit tonë nga 
Dukagjini, Malësia e Madhe, Puka, Tuzi 
e Kosova, duke e kthyer këtë natë në një 
manifestim të madh kulturor, e pasuruar 
trashëgiminë kulturore të Dukagjinit e më 
gjerë si natën më të veçantë të vitit.

Kënga e hapjes dha mesazhin që mos ta 
braktisim vendin, me këto vlera e bukuri 
që natyra ja ka dhënë Dukagjinit . Meqë 
ishte viti i lahutës edhe ky koncert vijon 
me lahutaren nga Malësia e Madhe,  Lum-
turie Nonaj me këngën “Shkodër locia t’u 
ngjatë jeta” .                                                  

Këngëtari i  talentuar dukagjinas, tash-
më shumë i  kërkuar kudo ku flitet shqip, 
Ndue Shytani u paraqit me këngë për 
Deli Pjetrën, një ndër shtatë shaljanët, me 
tekst të poetit e shkrimtarit Prëlë Milani 
e muzikë nga interpretuesi. Disa vargje 
të këngës janë: “Shtatë shaljanët, shtatë 
dragoj malesh / Tanë po vdesin përmes 
flakësh / të tan Shkodra lshoj kushtrimin 
/ Deli Pjetra çau rrethimin /..... Kënga, 
përveç  heroizmit paraqet se si dukagjinas 
e shkodran kanë bashkëpunuar në mo-
mentet më kulmore të historisë. 

Në veprimtarinë në fjalë pati edhe 

shumë të ftuar, një ndër ta ishte edhe 
malësorja, nuse Gostivari Violeta Pjet-
raçaj, me këngën “Kurrë me hasmin s’ka 
miqësi“. 

Shumë gjallëri kësaj nate i dha grupi 
“Besa e Shoshit“, me shumë vlera antike, 
artistike dhe etnografike për Dukagjinin, 
të cilët po e pasurojnë trashëgiminë kul-
turore të Dukagjinit. Ata u paraqitën me 
dy këngë: ‘’Luftojnë djemtë e Dukagjinit’’ 
interpretuar shumë cilësisht nga tre la-

hutarët, Kolë Gjoni, Gegë Zefi dhe Gjon 
Kosteri, si dhe këngën “Unë jam dukagji-
nas”  interpretuar nga grupi i burrave.  
Grupi “Besa e Shoshit“ u harmonizua 
shumë mirë me gjithë ansamblin “Treva”.                                        

Sikurse edhe vitet e tjera edhe kësaj rad-
hë këngëtarja e mirënjohur nga Malësia, 
Elvira  Fierza bashkëpunoj me këngëtarët 
Ndue Shytani e Fran Kodra, me te cilët 
interpretoj këngën  “Hallet kurr nuk janë 
kja vetëm“. Për çdo vit në natën tradicio-
nale  vërshojnë këngëtar të rinj, të cilët po 
trashëgojnë  vlerat më të mira të folkut. 
Kësaj radhe këngëtari me perspektive Leo 
Musheqaj u paraqit me këngën gazmore 
“Festa e pyllit” kurse Pamela Prroni  me 
këngën “Jam malësore“. 

E mirë njohura Gofile Papleka  bashkë 
me këngëtarin e ri Gentian Gropa inter-
pretuan shumë cilësisht këngën “S’ka si 

Thethi i Dukagjinit”. 
Këngëtari me shumë perspektive, i cili 

po i ngjit shumë shpejt shkallët e karri-
erës Noel Pjetri  e pasuroj repertorin e tij 
me këngën “Nëntë bajrakët luftojnë si vl-
lazën“. 

Me një këngë lirike u paraqit këngëtari 
i ri nga Postripa Myslim Sykaj, me këngën 
“Zoti e vraftë kush të ka rrejt“. 

Elektrizuan sallën  me interpretimin 
cilësor të tyre dueti Gjovalin Shani e El-

vira Fierza me këngën “Tanë njësoj e këna 
jetën”. 

Leonard Pjetri u paraqit me këngën 
gazmore  “Jam zot shpie”. 

E zbukuroj skenën SH.K. A –“Koha Di-
noshe” nga Tuzi i Malësisë me vallet e tyre 
shumë cilësore, të cilët shoqëruan edhe 
shumë këngë të grupit. 

Me zanin e saj të kthjellët si uji i bjesh-
këve tona, këngëtarja Gofile Papleka in-
terpretoj një këngë për Currajt e Epërm. 

Vargut të të rinjve të këtij ansambli iu 
bashkëngjit i  riu Marildo Gështenja me 
këngën “ Gjithçka baj për ty“. 

Përseri  të shumë kërkuarit Fran Kodra 
e Ndue Shytani u paraqitën me një këngë 
gazmore, që trajton probleme sociale e 
shoqëruar me kërcime humoristike  nga 
djemtë e grupit të Tuzit. Ja disa vargje te 
saj: “kështu e paska politika \ molla e sher-

rit asht karrika \ ....”. 
Ishin disa këngëtar sidomos të rijnë, të 

cilët kishin ardhë nga emigracioni enkas 
për këtë festival. Të tillë ishin edhe Angje-
lina Prroni e Admir Prebibaj, që interpre-
tuan këngën “Me pas dit çka nuk kam dit”.

Këngëtari i ri Gabriel Gegaj përformoj 
për herë të parë në duet me këngëtarin 
cilësor Ndoc Fusha,  këngën “Toka e të 
parëve është e shenjtë”. 

U harmonizuan mjaft mirë  putirat e 
malësisë me bejtet e qytetit interpretuar 
nga  Gegë Shpati e Gac Kodrina, që kri-
juan ilaritet në sallë.  

Zef Beka – Princi i këngëve të veriut 
krijoj shumë entuziazëm me këngën për 
shaljanin: “Si shaljan thonë për urti \ si 
shaljan thonë për trimni \ e kanë thanë e 
kanë me e thanë \ sa  të bëjnë dritë diell 
e hane \ ...” Këngëtarja e talentuar Negjie 
BytyçI formoj një duet me këngëtarin 
Agim Shytani me këngën “Knojnë bylb-
ylat nëpër stane”.

 Këngëtari i mirënjohur Shkodran 
Roland  Çuka kësaj radhe u paraqit me 
këngën “Lumi unë i lumi”.   Koncertin e 
pasuroj dueti  Novi Prendi e Mirjeta }elaj 
me këngën “Duhani e dashnia”.

Si dhe këngëtari i ardhur nga Venecia 
Gjelosh Hajdari, i cili interpretoj direkt 
këngën “Historia është dëshmitare“.

Kjo natë tradicionale  u mbyll me 
këngën  “Ti që ike vendit ku linde, ktheju 
përsëri” interpretuar me zërin e tij melodi-
oz nga këngëtari  Agim Shytani i shoqëru-
ar nga grupi. Ndër të tjera në këngë 
thuhet:  “Me ndal lotin jo s ‘po muj \ me  
ngushllue mallin që kam \ pa provu ven-
din e huaj \ s’ ja din vlerën vendit tand \ ..”.                                                                                                                                             
                                       Të bësh veprim-
tari të tilla kulturore e artistike, të sjellësh  
çdo vit krijime të reja, duke pasuruar 
trashigiminë kulturore të Dukagjinit nuk 
është e lehtë dhe këtë mund ta bëjë vetëm 
ansambli folklorik “Treva”, me drejtues 
muzikor Luan Dakistanin, me regji nga 
Aldo Nika, udhëheqës organizativ Ndue 
Shytani, producent e krijues Fran Kodra, 
në bashkëpunim edhe me personelin e 
teatrit “Migjeni”. 

Monitori e filmimi nga “Studio Valbo-
na”. me të talentuarin Mhill Cak Vata.

PRËLË SHYTANI, 
Shkodër 2026

Zani i Trevës - Festivali burimor - 2026

GJON MARKU, shkrimtar

Lahuta shqiptare përfaqëson një nga 
shtyllat më të rëndësishme të trashëgi-
misë kulturore shpirtërore të kombit 
shqiptar. Ajo nuk është thjesht një vegël 
muzikore popullore, por një simbol i 
identitetit kombëtar, i kujtesës historike 
dhe i trashëgimisë epike të shqiptarëve, 
veçanërisht në trevat veriore. Përfshirja 
e lahutës dhe e traditës së saj në listën e 
trashëgimisë kulturore jo materiale të 
UNESCO-s dëshmon rëndësinë univer-
sale të kësaj pasurie kulturore.

Lahuta është një instrument me një tel, 
i punuar zakonisht nga druri dhe lëkura 
e kafshëve, që shoqëron këngët epike të 
kreshnikëve. Përmes tingullit të saj kara-
kteristik, lahuta ka shërbyer për shekuj 
me radhë si mjet transmetimi i historisë 
gojore, i legjendave, i betejave dhe i vler-
ave morale të shoqërisë tradicionale shq-
iptare. Këngët epike të shoqëruara me la-
hutë kanë ruajtur gjallë kujtesën kolektive 
në periudha kur shkrimi dhe institucionet 
kulturore mungonin.

Roli i lahutës në formësimin e iden-
titetit kombëtar është i pazëvendë-
sueshëm. Përmes figurave heroike, si 
kreshnikët dhe luftëtarët legjendarë, lahu-
ta ka përcjellë vlera si trimëria, besa, nderi 
dhe dashuria për atdheun. Këto këngë 
nuk kanë qenë vetëm argëtim, por edhe 
edukim shpirtëror dhe moral për brezat. 
Pikërisht për këtë arsye, lahuta ka qenë 
e lidhur ngushtë me jetën shoqërore dhe 
historike të shqiptarëve.

Përfshirja e lahutës shqiptare në UNES-
CO përfaqëson një njohje ndërkombëtare 
të vlerës së saj kulturore dhe historike. 
UNESCO synon mbrojtjen e trashëgimisë 
jomateriale që rrezikon të humbasë për 
shkak të globalizimit dhe ndryshimeve 
shoqërore. Me këtë përfshirje, lahuta dhe 
tradita e saj marrin një mbrojtje të veçantë 
dhe një vëmendje më të madhe për rua-
jtjen, studimin dhe përcjelljen te brezat e 
rinj.

Në ditët e sotme, lahuta përballet me 
sfida të shumta, si pakësimi i lahutarëve 
dhe largimi i të rinjve nga traditat gojore. 
Megjithatë, njohja nga UNESCO krijon 
mundësi të reja për ringjalljen e kësaj tra-
dite, përmes festivaleve kulturore, studi-
meve shkencore dhe përfshirjes së saj në 

arsimin kulturor. Kjo ndihmon jo vetëm 
në ruajtjen e trashëgimisë, por edhe në 
forcimin e identitetit kulturor kombëtar 
në një botë gjithnjë e më globale.

Në përfundim, lahuta shqiptare është 
më shumë sesa një instrument muzikor: 
ajo është një arkiv i gjallë i historisë 
dhe shpirtit shqiptar. Përfshirja e saj në 
UNESCO përbën një hap të rëndësishëm 
drejt ruajtjes dhe vlerësimit të trashëgi-
misë kulturore shqiptare, duke siguruar 
që kjo pasuri e rrallë të mos humbasë, 
por të vazhdojë të jetojë dhe të frymëzojë 
brezat e ardhshëm.

 
LAHUTA DHE KËNGËT 
E KRESHNIKËVE 
NË TREVËN E MIRDITËS

Vështrimi i shkurtër historik
Në tërësinë e krijimtarisë popullore 

shqiptare, ruajtjes, pasurimit dhe përcjel-
ljes nga brezi në brez, folklori i Mirditës 
ka një vend të veçantë dhe ka një origji-
nalitet të vetin, të spikatur në raport me 
trevat e tjera që e rrethojnë, qoftë për nga 
mënyra e të kënduarit, tematika që rrok, 
personazhet që zënë vend në të, apo dhe 
mënyra e të transmetuarit dhe të lëvruarit 
të saj. Në tërësinë e krijimtarisë folklorike 
popullore të vendit tonë, në këtë korpus 
universal të krijimit njerëzor, është me 
shumë interes vënia në dukje e element-
eve të veçantë që hasen në këtë trevë. E 
kjo veçanti, sipas nesh, është e lidhur edhe 
me faktorë historikë e gjeografikë që kanë 
ndikuar në ruajtjen dhe transmetimin e 
disa vlerave autentike të gjenit shqiptar, 
më e gjindshme në disa raste se në trevat 
e tjera shqiptare.

“Çdo mirditas në malet  e tij është një 
poet i lindur”, pati vënë në dukje rilindësi 
Prend Doçi. E këngët më të famshme të 
kësaj treve kanë qenë këngët epike.

Çabej përmend: “Këngët solo të 
qëmoçme të malësorit të lirë, ku hyjnë 
këngët “maje krahu”, kryesisht këngët me 
lahutë. Kështu e këtu është kënduar edhe 
Eposi i Kreshnikëve, i dëgjuar deri vonë, 
deri rreth viteve ‘60 të shekullit që lamë 
pas, tek- tuk edhe sot”.

Krijimi dhe transmetimi i vlerave folk-
lorike, veçanërisht i eposit shqiptar, ose 
siç njihet ndryshe: këngë kreshnikësh, 
këngë trimash, këngë të moçme, apo 
këngë lahute, kanë një shtrirje të gjerë në 
Veriun e Shqipërisë, por që zbresin edhe 
më poshtë: në Lezhë, Krujë, madje deri 
në Tiranë e Elbasan. Janë mbledhur rreth 
700 këngë që iu kushtohen kreshnikëve në 
treva të ndryshme të Shqipërisë dhe jashtë 
saj. Në fondin arkivor të Institutit të Kul-
turës Popullore gjendet ky material i pasur 
(700 këngë kreshnikësh), shoqëruar me të 
dhënat e duhura burimore si dhe filmime 
rreth jetës folklorike që bëjnë këto këngë 
në kohët tona. Studiuesit kanë konstatuar 
se Eposi pa muzikë nuk ekziston. Po të re-
alizohej studimi i këtyre këngëve që janë 
mbledhur, Mirdita nuk është e përfaqë-

suar sa dhe si duhet. Ani se zanafilla e kë-
tyre këngëve dhe dëshmitë e para për to, 
na vijnë pikërisht prej kësaj treve, madje 
dëshmitë për këto këngë në Mirditë vijnë 
qysh herët.

Dëshminë e parë e jep në shekullin 
XVII Dhimitër Kamarda (1821-1882), 
e më pas rreth vitit 1896 Gustav Majeri 
mbledh të parën këngë të Eposit të Kresh-
nikëve në territorin e Mirditës. Lambertz 
ka bërë një punim për epikën popullore 
shqiptare, duke analizuar këngët e kresh-
nikëve.

Donald Kurti e Benardin Palaj 
në vitin 1937 botuan Këngët 
e Ciklit të Kreshnikëve
Ramadan Sokoli punoi me ekspeditën 

shqiptaro-gjermane më 1957-1958 për 
qëmtimin, regjistrimin dhe skedimin e 
dukurive të etnomuzikologjisë në terren, 
duke incizuar rreth 100 pjesë muzikore 
popullore në shirit magnetofoni.   Një 
kontribut më vete të dokumentimit të 
këngëve të kreshnikëve dhe krijimtarisë 
popullore gojore sjell Vincens Prenushi, 
i cili në botimin e “Këngëve popullore 
gegnishte” (Sarajevë 1911) ka regjistruar 

dhe këngë të ndryshme të mbledhura dre-
jtpërsëdrejti në Mirditë dhe në Shkodër. 
E të dhëna të tjera sjellë dhe At’ Shtjefën 
Gjeçovi. Kjo krijmtari nuk ka mbetur as 
jashtë Visareve të kombit” .

Natyrshëm mbledhja e Gustav Majerit 
dhe këngët e tjera të kreshnikëve ndër 
kohë janë quajtur këngë lahute dhe kjo 
vegël muzikore, pa diskutim ka qenë e 
kudogjendur nëpër territoret e Mirditës, 
e këngët e kënduara me lahutë kenë qenë 
kryesisht këngë trimash e nuk mund të 
përjashtohen edhe ato kushtuar kresh-
nikëve.

Vetë krijimtaria gojore popullore në 
Mirditë ka aq të gjindshëm elementë të 
tillë mitologjikë, si orët e zanat, dragonjtë 
e trimat luftëtarë, që luftojnë me bajlozë të 
detit e armiq të ardhur nga toka, qofshin 
ata fqinjë ballkanikë, apo të ardhur nga 
humbëtirat e Azisë, e sidomos me sllavët 
që nis që nga shekulli i VI-të dhe vazhdon 
deri në shekullin tonë. Këta janë element 
të gjendur qysh herët në këtë krijimtari.

Vetë kënga popullore në Mirditë: 
epika legjendare, baladat, epika histo-
rike, madje dhe lirikat, këngët e djepit, 
këngët e dasmave, vajtimet e gjamat janë 

Lahuta shqiptare dhe 
përfshirja e saj në UNESCO

Simon Beleshi nga Kthella e Epërme, Ansamblin "Mirdita", në Gjirokastër, 1978. 

të pastudiuara si duhet dhe veç përcip-
tazi të përmendura, pavarësisht se Eposi 
ynë legjendar nis pikërisht në këtë trevë 
legjendare ku nuk zunë dot vend as grekë 
e as sllavë, as romakë, e as bizantinë që 
për shekuj me radhë u përpoqën kësh-
tu edhe në fushat e tjera.   Nga zbulimet 
arkeologjike në Mirditë apo dokumentet 
historike dhe arkivore gjejmë në vijimësi 
një kulturë të mirëfilltë ilire Arbënore e 
shqiptare pa ndikimin e kulturave të tjera.

Natyrshëm dhe me respekt sa herë të 
përmendim eposin do të na duhet të për-
mendim Mirditën si zanafillën ku gjetëm 
të parën gjurmë të dokumentuar, natyr-
shëm do të na duhet të përmendim me 
respekt emrin e Gustav Majerit, që na e 
dokumentoi dhe mblodhi në këtë territor 
të parën këngë të këtij Eposi.

E në se ky epos nis këtu, e studimet për 
të mbetën të percipta e nuk tejkalohet apo 
studiohet qoftë edhe mbështetur në atë që 
Majer nisi, po e njëjta gjë ndodh dhe me 
Vajet e Mirditës.

“Vajet e Mirditës janë në za. Mirditorja 
qan thekshëm… që të ban me kujtue disi 
poetët e motshëm; elegjitë e Tibulit e ma 
mirë të grekëve të vjetër,” (1) Është vënë në 
dukje në Visaret e Kombit.

Çabej ka shkruar se: “Karakteri dhe 
historia e një populli pasqyrohet më së 
miri në poezinë popullore dhe se nuk 
mund të kuptohet kjo poezi po të mos 
njihet jeta e shqiptarëve të vjetër, po mos 
ta kuptojmë poezinë si produkt dhe në 
funksion të kësaj jete.”

“Në malet e Shqipërisë janë ruajtur të 
gjalla meloditë e lashta të vendit. Meloditë 
më të vjetra rrojnë në kangët e malësorëve 
të Shqipërisë së Veriut.” (2)

Duke bërë fjalë për Mirditën, historinë, 
gjuhën dhe traditat e tyre, historiani ven-
das Dom Nikoll Kimza ka shkruar se “…
çka pru ky popull për gjuhën, zakone, fise 
e gojdhana gjendet thjesht kombëtare e 
përkon me të vjetrën shqiptare, e këndej 
n’ çdo pikëpamje asht ma e be-
sueshme”. (3)

Por nëse ne e shohim në 
tërësi këtë krijimtari folklor-
ike të kësaj treve, në të cilën pa 
diskutim mund të flitet për një 
gërshetim të epizmit dhe të li-
rizmit emocional, me “mbetje” 
figurative dhe nga Eposi i kresh-
nikëve. Do të ishte një problem 
më vete nëse këto këngë (këngët 
e vajit) ku e ku ishin më të lash-
ta dhe vetë Eposi i Kreshnikëve 
i mori prej tyre trajtat figurative 
me “lumnimin” a “mallkimin”, e 
fortë të kënduesit apo të vajtue-
ses në rastin e vajeve. Ajkuna, 
- thekson Ndue Dedaj, -nuk 
mund të qante ndryshe Omer-
in e saj, veçse si një vajtimore 
monumentale malesh, që e 
përfshin ethshëm natyrën e saj 
“u shofshi ju o bjeshkë e lugje”.

Trimat e vdekur përmenden 
me zemër dhe lartësohen po-
etikisht jo vetëm në këngët e 
kreshnikëve, por edhe në kri-
jimtarinë tjetër folklorike të 
kësaj treve. Moment psikologjik 
në një situacion poetik të tillë 
është prania shpirtërore e të 
vdekurit. Kulti i heronjve poth-
uajse e bën trimin e vdekur të 

ngjallet e ringjallet.
“Duke vënë si kufij jugorë Matin dhe 

Drinin, studiuesit, etnografët e folklor-
istët, vijnë në një mendje   për vendin ku 
u ruajt  eposi në gjendjen e sotme” pohon 
studiuesi Shaban Sinani. (3)

Ndërsa për studiuesen Agnia Desnick-
aja “Ambienti real, që del me mjaft gjallëri   
në poezinë epike shqiptare, janë kullat e 
malësorit, vatrat në të cilat pjek kafe e pi 
duhan, marrëdhëniet e tij me anëtarët 
e familjes, me propatina, me shokët e 
çetës, pamjet madhështore të natyrës 
malore, viset e fshehta ku banojnë qenia 
mitologjike –zanat dhe orët” (4)

Maksimilian Lambertz duke e parë ve-
prën e Fishtës si një të tërë u shpreh: “Gjergj 
Fishata me mprehtësi mori me mend 
mënyrën e lidhjes së epeve homerike. 
Ai është homerist. Ai nuk i bashkoi të 
rediguara në një tërësi epet e shkurtëra 
(lexo: këngët e shkurtëra), të cilat qenë 
për të ushqim shpirtëror i rinisë, si dëshi-
ronin të shpjegonin përkrahësit e teorisë 
së çështjes homerike “Lindja e Iljadës, si 
finlandezi Elias Lonnroth. Ky kangët e 
mbledhuna nga goja e luajalanëve i kishte 
bashkuar në epin Kalevala, por shumë ng-
jarje, veprime dhe trima, të cilëve Fishta 
u thur lavd në epin e vet, janë trajtim i 
veçantë i kangëve të shkurtëra popullore 
shqiptare( Kangë trimash)të malcisë, që 
këndohen me lahutë”. (5)

E Sotmja
Nuk mund të lë pa përmendur dhe pa 

falënderuar, nga kjo foltore e Institutit Al-
banologjik në Prishtinë këmbëngulësin e 
zellshëm e të palodhur, profesorin fisnik 
Zymer Neziri, i cili e prej të cilit jo vetëm 
isha informuar, instruktuar dhe udhëzuar, 
por dhe kishte këmbëngulur që unë të 
mund të merresha dhe të bija në gjurmët 
e këtyre këngëve, lahutarëve dhe traditës 
në këtë fushë në kohën e sotme. Natyrisht 
duke mos qenë specialist i folklorit veçse 

i pajisur me një kulturë të përgjithshme, 
pata vështirësi të natyrave të ndryshme, 
por së pari nuk kisha ndonjë objektiv që 
të merresha mirëfilli me këtë gjë. 

I konsultuar, së pari me specialistë të 
folklorit, mbledhës të tij dhe me pjesëtarët 
e grupit folklorik “Mirdita,” nisur nga ud-
hëzimet dhe pyetësori i marrë nga Prof. 
Zymer Neziri, por më pastaj dhe nga stu-
dimi më i hollësishëm dhe më i detajuar, 
kisha hasur nga këta bartës dhe interpre-
tues dhe mund të deklaroj këtu se lahutarë 
mirditas, pjesëtarë të këtij grupi folklorik 
ishin ngjitur njëri pas tjetrit, nga i pari tek 
i fundit në skenat e festivaleve tona folk-
lorike, lokale apo kombëtare. Natyrisht jo 
gjithnjë për të kënduar Eposin tonë legj-
endar, por për të interpretuar dhe këndu-
ar me lahutë, e të gjithë ata, pa diskutim, 
nga hulumtimi dhe studimi i drejtpërdre-
jtë, del se kanë kënduar këngët e eposit 
tonë legjendar. Prej tyre ka akoma gjallë 
që këndojnë dhe interpretojnë me lahutë 
këngët e eposit të kreshnikëve. Këngët 
tona për kreshnikët, këngët tona me ora e 
zana, me trima e dragonj.

Por sa prej tyre janë akoma që këndojnë 
me lahutë këngë të Epikës historike, epikës 
legjendare, baladat?! Sa gra vajtojnë në një 
mënyrë mitike e një nga një po shuhen pa 
u studiuar sa dhe si duhet?! Specialistët e 
mirwfilltë të folklorit e kanë vetëm katër 
km: nga Rrësheni, Gjon Nikollë Dedën në 
Kodër Rrëshen, 80 vjeçar ish pjesëmarrës 
i të parit festival folklorik e mund ta in-
cizojnë e të vërtetojnë thelbin e kësaj tra-
dite të pazhbërë e të pazhbirë në territorin 
e Mirditës. 

Në territorin e Mirditës administrative, 
pra jo në Mirditën etnografike e cila është 
dy herë më e madhe, janë intervistuar 
gjithsej, 12 persona prej të cilëve:

-Gjon Llesh Deda, me arsim të mesëm, 
marangoz me banim në Kodër Rrëshen. 
Ai di këngë kreshnikësh dhe i bije lahutës, 
pjesëmarrës në festivalet folklorike kom-

bëtare, është i gjallë. (Bashkia 
Rrëshen)

- Gjon Llusku, me arsim 
të mesëm (pensionist), ka 
punuar mësues, di dhe kën-
don shumë këngë të kresh-
nikëve. I bije mirë lahutës, 
dhe ka lahutë, ka marrë pjesë 
dhe ka kënduar me lahutë 
në festivalet folklorike kom-
bëtare. Është nga Oroshi dhe 
jeton në Rubik.

- Prena Beleshi, -këngëtare 
e grupit “Mirdita”, pjesëmar-
rëse në festivalet folklorike të 
Gjirokastrës. Ka kënduar dhe 
këndon me lahutë, me arsim 
të mesëm, punonjëse e Pal-
latit të Kulturës Rrëshen. Lin-
dur në Kurbnesh, martuar në 
Fanë dhe banon në Rrëshen.

- Anton Beleshi, me arsim 
të lartë. Ka kënduar dhe kën-
don me lahutë, i bije lahutës 
dhe di shumë këngë kresh-
nikësh, lindur në Kurbnesh 
dhe jeton në Rrëshen.

Personat e mësipërm u in-
tervistuan drejtpërsëdrejti.

Veç tyre në Mirditë rezul-
ton se i kanë rënë lahutës deri 
në vitin 1999 edhe këta per-
sona, të cilët kanë vdekur;

- Simon Beleshi ka kënduar me lahutë 
këngë në Festivalin Folklorik të Gjirokas-
trës. Trashëgohet lahuta e tij prej fëmijëve. 
Ka qënë punëtor. Ka ditur dhe ka kënduar 
shumë këngë të kreshnikëve.

U intervistua nga Bardhok Sulejmani, 
ish-drejtori i Pallatit të Kulturës Rrëshen, 
prej kantautorit Mark Gjoka (Drejtori ak-
tual i Pallatit të Kulturës Lezhë).

- Bardhok Preng Lusha i ka rënë la-
hutës dhe ka kënduar këngë me lahutë 
dhe kryesisht këngë kreshnikësh. Ka lin-
dur dhe ka banuar në Tenë. U intervistua 
nga Prengë Lleshi, ish- drejtori i Shkollës 
9- vjeçare Malaj.

- Pep Mikeli, Selitë, i ka rënë lahutës 
dhe ka kënduar këngë kreshnikësh. Pu-
nëtor, ka vdekur, ka ditur dhe ka kënduar 
disa këngë të kreshnikëve. Bashkëbisedi-
mi  i tij u krye nga Pal Gjikola me shkol-
lim të lartë (oficer).

- Pjetër Luçia, Komuna Fanë. Për të u 
pyet Tom Luçia, i biri. Ka kënduar me la-
hutë dhe ka ditur disa këngë kreshnikësh.

- Preng Mark Frroku, Komuna Fanë, 
ka ditur dhe ka kënduar këngë lahute 
dhe sidomos këngë kreshnikësh. U bash-
këbisedua nga Mark Boçi.

Përfundimi
Në Mirditë, pa kryer një studim të 

mirëfilltë dhe shterues, ka akoma të pak-
tën pesë veta me nivele të ndryshme 
shkollimi, që jetojnë; ata i bien lahutës 
dhe këndojnë këngë të kreshnikëve. Kanë 
lahuta në familjen e tyre.

Deri në vitet gjashtëdhjetë lahuta është 
përdorur gjerësisht në këtë trevë ngado në 
të gjithë territorin dhe janë kënduar këngë 
kreshnikësh.

Deri në vitin 1999 ka pasur këngëtarë 
të spikatur që kanë interpretuar dhe kën-
duar me lahutë.

Një studim më i hollësishëm, dhe më i 
specializuar do të na jepte një panoramë 
dhe më të plotë të gjendjes për periudha 
dhe kohë të ndryshme.

Asgjë ne këtë  botë  nuk është  e ndamë  
si  me thikë  dhe ne kemi  fatin e keq që  
historinë na   kanë shkruar të   tjerët. Ka   
disa fakte  që  nuk i ndryshon  dot  prandaj  
dua të  theksoj  se  gjurmët  e para te do-
kumentuara  të  lahutës janë  në  rrafshin 
e Dukagjinit dhe  Gjergj Pllumi i Thethit,  
lahutari   Mirash   Ndou   apo Zef   Avdia 
i Curraj  mbeten  themelet  e dokument- 
audio  të  Eposit të  Kreshnikëve.

Kushdo  që  përpiqet të  përvetësoj  la-
hutën  apo  xhubletën  si  pasaporte  per-
sonale   termat   historike nuk i ndryshon 
dot. 

LAHUTA SHQIPTARE 
DHE XHUBLETA E ALPEVE
Diku rreth vitit   1930  aristokrati i pro-

zës sonë moderne Ernest Koliqi pas një 
shtegtimi  të gjatë  në  trojet e t’ parëve t’ 
vet mbasi takoj shumë lahutarë të vjetër të 
Dukagjinit, do të shprehej: “Shkova e i gje-
ta atje mbi shpatet e malit ku i fali Perëndia 
..., ndejta me ta ei pyeta ke ara qi mbillnin e 
korrnin me duart e veta... Vëlla i shkolluem 
i tyne, vjershtor tryeze, pashë se kurrgja 
nuk kishin nevojë të xanë prej meje”.

Koliqi do ta quante vetën fatlum që 
mundi të njihej me rapsod të tillë të 
mrekullueshëm si Prenush Gegën e Ka-
bashit, Sokol Martinin e Brisë, Rizë 
Zymerin e Rugovës dhe Gjergj Pëllumbin 
e Thethit.

Gjergj Pllumi ka lindur vitin 1902, në 
lagjen Gjelaj të Thethit, ka qënë pasues i 
derës  me za të shtëpisë së Nikë Shytanit, 
trashëgimtar i derës   të Vojvodës për vl-
laznitë Gjelaj e Nikgjonaj. I mesëm nga 
trupi, fytyrën e lëmuet të tjerrun imët që 
rrezatonte freskinë e bjeshkës, buzagaz e 
hijelehtë; siç i thonë në Dukagjin. Dy sy 
të shndritshëm, që rrezatonin intuitë të 
mprehtë, gojën e vogël, mustaqet përdred-
hur përpjetë, gjithmonë i veshur hijshëm 
si krushk me petkat më të kushtueshme 
të traditës. 

Këngëtar i lindur me zë, intuitë dhe 
talent të pagabueshëm në gjininë e rapso-
disë, fukara me natyrë zengjini dhe shpirt 
delikat prej artisti. Kurrë nuk u djersit në 
punë krahu, kurrë nuk u turr pas pleqnive 
e punëve gjithë telashe të kanusë. 

Gjergji u shqua si frekuentues i pan-
dërprerë i dasmave, gostive e festive në të 
gjitha viset e Dukagjinit, Malësisë Madhe 
e të Gjakovë, shkëlqeu si lahutar dhe in-
terpretues virtuoz, si krijues i teksteve 
popullore, si mjeshtër ekspresiv i putirave 
gazmorë dhe si një gojëtar i zhdërvjelltë, 
me një të folur të bukur plot figuracion, 
rrëfimtar inteligjent përrallash, legjen-
dash dhe historish, të cilat i tregonte me 
një dramacitet sa vatrës pranë oxhakut, 
sa mrizit e livadhit apo në odën malësore, 
që e shndërronte në amfiteatër klasik për 
dëgjuesin, me të cilin bisedonte. 

Gjergj   Pllumi mori pjesë në dy lëviz-
jet anti-zogiste të Dukagjinit me 1924 
dhe 1926 dhe për këtë shkak dënohet me 
vdekje nga gjyqi politik Zogist i Shefik 
Shakos. 

Gjergj Pllumin e ka lindur Bjeshkë 
Gjokja, motra Gjelosh Gjokës së Kastratit, 
i cili ka qenë kapiten rezervë i ushtrisë Zo-

giste, një nga eksponentët që nuk dëgjoi 
që t’i bashkëngjitej lëvizjes së 1926 sipas 
marrëveshjes Dukagjin - Malësi e Madhe. 

Gjergj Pllumi u dënua me vdekje, madje 
u kishte dhënë dorën shokëve për të fun-
dit herë, mbasi të nesërmen pritej ekzeku-
timi, por qenia nipi i Gjelosh Gjokës, ishte 
fat i bardhë që i prapësoi vdekjen. Gjelosh 
Gjoka shkoi turr pa frymë tek nëna e 
Zogut dhe iu lut për shpëtimin e tij. Por-
treti kreshnik i kastratasit, burrnia e tij në 

të folur dhe besnikëria që kishte treguar 
ndaj Zogut në momentet më delikate të 
karrierës së tij e bindi nënën të ndërhyn-
te tek djali i saj i gjithëpushtetshëm, që 
t’i falej jeta nipit rebel, kryengritës. “Bir, 
pashë njat gji që të kam dhanë ma fal jetën 
e Gjergj Pllumit të Dukagjinit!”. Zogu jo 
vetëm i fali jetën, por edhe e liroi shumë 
shpejt, duke mos bërë më tepër se një vit 
e gjysmë burg.  

Duke  kenë mik i Koliqit do ta favori-
zonte në verën e vitit 1939 së bashku me 
Nikë Gjonin (Nicaj - Shosh), Prekë So-
kolin (i Pepsumaj - Shosh) dhe një për-
faqësi nga malet shqiptare të shkonin 
për një vizitë në Romë, ku do të priteshin 
nga vetë Papa Piu i XI. Vizita në Romë 

e malësorëve shqiptarë të zgjedhur en-
kas për hijeshinë fizike, të veshur bukur 
me stolitë e tyre tipike kombëtare, ishte 
një sfilatë spektakolare me sfond të qartë 
politiko - ideologjik. Kampionët e racës së 
bukur arbrore do të mrekulloheshin nga 
madhështia dhe shkëlqimi i jashtëm Per-
andorisë së Savojës, nga luksi i paimagjin-
ueshëm për memorien dhe shijet e tyre, 
nga interesi i lartë  i autoriteteve të Romës 
për ta, madje befasia më e madhe për ta 

ishte lakuriqësia e erosit publik, të cilin, 
jo nga dëshira, por nga sedra krenare 
shqiptare do ta refuzonin. Fotoreporterë, 
analistë dhe studiues të çështjes shqip-
tare, do t’i bombardonin këta ekzemplarë 
me shkrepje aparati, pyetje dhe biseda 
kureshtare për atë tepricë të panjohur të 
botës ilire. Inteligjenca, lakonizmi, rrëfi-
met interesante të Gjergj Pllumi e befasu-
an një studiues italian, i cili nuk iu shkoqit 
së pyeturi për jetën dhe traditat shqiptare. 
“Të gjitha rrëfimeve tuaja i besoj - i tha 
italiani - por nuk mund të besoj se në 
malet tuaja hahet bukë pa pare dhe se ecet 
zbathun, për të kursyer këpucët me lëkurë 
lopët!” Gjergj Pllumi do t’i përgjigjej: 
“Këto janë dy të vërteta ma të mëdha, që të 

tregova more lum zotnia!” 
Gjergj Pllumi, duke qenë rapsodi më i 

famshëm i kohës së vet i maleve të Du-
kagjinit, më i veçanti në Logun e bjesh-
këve të Malësisë së Madhe, që ua ka 
çuar zemrat peshë rinisë, më sovrani me 
lahutën në cergat e odave të burrave hi-
jerëndë të Malësisë së Gjakovës, më pop-
ullori nga i thonë malësi, deri në Mirditë 
e Breg të Matit. Në vitin 1948, duke parë  
rrezikun që  po i afrohej, është arratisur së 
bashku me të vëlla Currin në Jugosllavi. 
pak vite më vonë qe arratisur edhe djali i 
dytë Nika. 

Gjergji, në Jugosllavi ka jetuar 17 vjet 
dhe atje në mes shqiptarëve vaijimisht ka 
kënduar me lahutë e çifteli këngët, të cilit 
i janë transmetuar edhe nga Radio Tito-
gradi. 

Gjergji, në vitin 1965, ka vdekur nga 
një atak kardiak dhe është varrosur në 
varrezat e Gucisë, pranë Kishës së Dolit. 

Koliqi portretin e lahutarit Gjergj Pl-
lumi e ka vizatur në sfondin e gjallë të 
jetës malësore, mes kreshtave të thepisura 
e luginave depresive në luftë për ekzis-
tencë me natyrën e bjeshkëve hijerënda, 
atje ku me krenari e moskokëçarje ruajtën 
identitetin e vet nga murtaja e tmerrshme 
shumëshekullore otomane. Koliqi do të 
befasohej nga rapsoditë, poetët dhe kënga 
e maleve që gufonte si burimet e kristalta 
nga zemra e një populli shumë të vobektë 
ekonomikisht, por shumë i pasur e artist 
në ndjenjat e tij shpirtërore. Koliqi, duke 
lënë mënjanë inteligjencën, pa shumë takt 
e pati pyetur një shaljan të vobektë, me fy-
tyrë të hajme nga skamja, i veshur me një 
këmishë e pantallona zhguni gjithë arna: 
“Çka të shtynë të këndosh?» Ai i përgjigjet: 
“E pse të mos knoj lum zotnia. Jam rahat 
boll: Unë i herë erzmarrun nuk jam, as mik-
prem nuk jam, gruen kush s’ma ka grabitë, 
mashkujt kush s’ m’i ka vra, kush për seri 
nuk më kqyr, kur më merr uja ha bukë, kur 
lodhem bje me fjetë e më merr gjumi...!” A 
nuk ashtë një poemë kjo përgjigje? Kishte 
nder dhe shëndet, dy pasunitë e vërteta të 
jetës, e nuk dëshironte gja tjetër! Tek ky 
tip i zakonshëm malsori të vobekët, princi 
i prozës sonë bashkëkohore, dallon lehtë-
sisht inteligjencën e lartë natyrore, sythet 
e pasura të leksikut burimor shqiptar, 
simbolikën e qartë metaforike, vlerat më 
të kulluara të idealizmit njerëzor.  

Nga ky truall lindi, u ushqye dhe for-
moi profilin e vet rapsodi Gjergj Pllumi, 
specia ma inteligjente në llojin e rapso-
dëve të botës primitive të maleve tona, 
këngëtar me zë të ëmbël e melodioz, yn-
dyrë e kulluar e ndjesive njerëzore, aty ku 
burrnia dhe njerëzia spikatën në mënyrë 
më të qartë se kudo tjetër.

Ne, brezi  ynë  i kemi  pas të ndaluara 
me i  dit këto histori  për  burra  të  rrallë  
si lahutari në   fjalë,   por sot me kërkua,   
me lexua  mundesh  me njoh shumë  fakte   
dhe shkrime  që  na bëjnë krenar. 

Së shpejti   do të kemi  edhe një kënge  
për  këtë  burrë  legjendar që  emri i  tij të 
kujtohet  përgjithmonë  me respekt.

LULASH  BRIGJA
janar  2026

Lahutari Kreshnik i Dukagjinit! 

Gjergj Pllumi i Thethit

Fran Gjoka
 
Tolerancë, më shumë tolerantë, pak 

dhe aspak tolerant e të tjera, dëgjojmë 
gjithnjë e më shpesh. Një term, që sa vjen 
e bëhet pjesë e bisedave tona në marrëd-
hëniet e përditshme, në jetën publike e 
administrative. Sot shoqëria shqiptare, 
familja a individi, krahas përparimeve, 
shpesh po zgjidhen në rrugë tradicionale, 
pa mirëkuptim. Madje forma të dhunës, 
në kuptimin klasik, fizik apo psikologjike 
zënë  vend e disa herë janë ende sunduese. 
Mungesa e etikës, një fjalor fyes dhe tepër 
rëndues e një komunikim i vrazhdë është i 
dallueshëm në brendësi të lagjeve, qendrat  
e banuara, në mjediset argëtuese, tek ud-
hëton e kalon rrugës, në oborret e jashtme 
të shkollave, ku mirësjellja, rregulli duhet 
të përbëjnë bazamentin mbi të cilin po 
hidhen konturet e një shoqërie në progres. 
Me keqardhje shikojmë individë, por edhe 
njerëz të arsimuar, ku ruhen zemërata, të 
cilat shkarkohen, ka emocione e veprime 
që si reminishenca të sjellin në mëndje 
pamje të diferencuara kodesh mesjetare e 
kohë të perënduara të hakmarrjes primi-
tive. Tolerancë në gojën e popullit është 
përdorur në kuptimin “Me lëshue pè”, me 
hapë rrugë, të cilat i kanë shërbyer atij 
për të afruar punë, për të zbutur qëndri-
met, për ta bërë më miqësore, më të qën-
drueshme jetën. Se si thonë “fjala vret më 
larg se topi”, për të cilat ruhen thesare të 
kësaj mençurie që e mësonin njeriun që 
në vogëli të ishte burrëror, po ama i matur, 
i sjellshëm, fisnik në vese e ta nderojë fort 
mikun e komshiun. 

Termi tolerancë, në përmbajtjen e vet, 
është bërë më i përdorshëm pas viteve 
1990. Të tolerosh do me thënë të zm-
brapsesh, të tërhiqesh, të hedhësh inate, 
pjesë që të ndajnë e të pranosh zgjidhjen e 
arsyeshme. Në një kuptim, toleranca 
mund të përkthehet si bashkëpunim, të 
ruash e të kontrollosh emocionet, të bësh 
zap veten. Të gjithë jemi gati të themi ras-
te kur, bie fjala, na vjen keq kur dikush 
nuk ka qenë i duruar e me të padrejtë na 
ka zemëruar a fyer. Apo një rast kur vetë 
ne, në zemërim e sipër, jemi shpejtuar dhe 
e kemi rënduar me fjalë tjetrin. Tërë këto 
tensionime dihet tashmë se në mjedise 
shqiptare varfëria vazhdon të jetë e pra-
nishme çka përbën një shkak më shumë 
për raste e ndodhi të padëshirueshme. Të 
dhënat të çojnë në një numër arsyesh pse 
bie fjala, një kategori adoleshentësh nuk 
janë tolerantë deri të dhunshëm. Duhet 
pranuar se disa të rinj shpenzojnë shumë 
kohë të lirë në mjetet e informimit, çka i 
vë ata në pozita pasive apo më keq, imi-
tuese, që i ka larguar nga libri, bisedat in-
time familjare. Efekti negativ rritet, kur 
edhe moshat e vogla ndjekin me orë të 
tëra filma, emisione me dhunë e porno-

grafi e skena të pakëshillueshme për 
moshën. Gjithandej në media, në shkollë, 
në jetën e përditshme sociokulturore e 
politike, në bashkësi dhe në institucione 
administrative ndeshemi e ballafaqohemi 
me fjalën tolerancë, më shumë  tolerancë, 
më tepër tolerantë, je tolerantë ose nuk je 
i tillë, vepron, sillesh e komunikon me tol-
erancë etj. Jo vetëm në të shprehur, por 
më tepër në përmbajtjen e fjalës dhe në 
kuptimin e saj ka paqartësi, keqkuptime 
dhe interpretime jo të sakta. Ndodh, jo 
rrallë, që koncepti tolerancë ngatërrohet 
me koncepte që janë të përafërta, por që 
nuk janë të njëjta. Jo vetëm në kuptimin 
social, por edhe në atë psikokulturor. Sh-
embuj nga jeta e përditshme, e mbushur 
me pështjellime, konfuzione, konflikte, 
rebelizma, gjendje emocionale afektive, 
impulsivitete e vetëgjyqësi, që të krijojnë 
përshtypjen e qëndrimeve dhe zgjidhjeve 
tolerante, por që në të vërtetë nuk janë të 
tilla. Toleranca e vërtetë duhet dalluar e 

veçuar nga konceptet dhe qëndrimet e 
tjera që i qëndrojnë përreth asaj. Ajo ar-
rihet dhe qëndrimi është tolerant atëherë 
kur, së bashku me të tjerët, gjendet një 
zgjidhje e caktuar dhe e pranueshme e një 
problemi, mosmarrëveshje apo konflikti, 
që për formën përfundimtare të tij janë të 
interesuar të gjitha palët e përfshira në të. 
NË të tilla raste, zgjidhja jep rezultat 
vetëm kur njihen realisht konflikti, ak-
torët, shkaqet dhe rrethanat. Varianti për-
fundimtar i zgjidhjes nuk duhet të jetë 
barazmitar, as konformist, por real dhe i 
paanshëm dhe që në një farë mënyre i 
kënaq të gjitha palët. Zgjidhje të tilla kanë 
edhe një vlerë tjetër, pasi palët njohin më 
mirë veten dhe interesat e tyre. Në një tu-
bim për hakmarrjen dhe gjakmarrjen me 
përfaqësues të moshave, kulturave dhe 
subkulturave të ndryshme, në një zonë 
rurale, pyetjes së shtruar: -A duhet të jemi 
tolerantë?, numri i atyre që u përgjigj në 
mënyrë pozitive dhe pa hezitim, ishte 

mbizotërues. Pjesëmarrësit në tërësi 
kishin një mendim të unifikuar: njeriu 
duhet të respektojë tjetrin, ta dojë, t’i lërë 
hapësirë për veprimtarinë e tij, të arrijë të 
vihen në jetë, të vlerësojë traditat, za-
konet, bindjet dhe ritet fetare që mbartin 
e praktikojnë individët dhe grupet e tjera 
sociale. Shkurt, njerëzit janë për toler-
ancën. Ata deklarohen shumë tolerantë, 
por që në shumë raste nuk janë të tillë, në 
kuptimin që tjetri ose të tjerët kanë për 
tolerancën. Këtë e tregon dhe realiteti i 
sotëm i Shqipërisë postkomuniste, që na 
jep një pamje tërësisht tjetër. Intoleranca 
në shumë raste dikton dhe imponon. 
Ndodh jo rrallëherë që është edhe sun-
duese. Kështu për shembull, në vend të 
dialogut, ka imponime dhe të diktuar të të 
folurit, më të pushtetshmit, por jo më të 
zgjuarit dhe as më të diturit e më të shkol-
luarit. Konfliktet zgjidhen më shumë me 
forcë e vetëgjyqësi se sa me mirëkuptim e 
rrugë ligjore. Dhuna fizike, psikologjike, 
institucionale dhe seksuale etj., është ende 
e përhapur dhe në zona të veçanta domin-
uese. Vrazhdësia në komunikim dhe 
mungesa e etikës në fjalor vërehet kudo: 
në rrugë, në mjedise publike, në shkallë 
dhe në komunitet të vogël, në institucione 
dhe aq më tepër në shkollë,  ku është dhe 
duhet të jetë bash vendi i tolerancës dhe i 
tolerantëve, i paqes dhe i mirëkuptimit, 
kompromisit dhe i komunikimit njerëzor. 
Tek individë dhe grupe të veçanta sociale 
fatkeqësisht edhe tek “intelektualë” e të 
shkolluar ka ende inate, që presin t’i 
shkarkojnë me t’ju dhënë mundësia ven-
dimmarrëse e institucionale, duke zbatuar 
atavizmin mesjetar të hakmarrjes primi-
tive. Ka ende mllefe, nacionalizma dhe 
akte terrorizmi. Dhe atje ku ka inate, që 
vijnë për mungesë të formimit demokra-
tik dhe edukimit të dobët social, nuk 
mund të bëhet fjalë për tolerancë dhe tol-
erantë. E njëjta gjë ndodh edhe në ato 
raste  kur shkelet ligji dhe ka diferencime 
në zbatimin e tij. Ja disa pamje të 
trishtueshme të intolerancës në qytetin 
tonë të vogël. Para nesh kalojnë makina 
luksoze, ndonjëherë edhe pa targa dhe me 
shpejtësi jashtë normave të lejuara. Shke-
lin kështu rregullat e qarkullimit dhe 
shpërfillin “në emër të njohjes”, të frikës së 
pushtetit ose të hakmarrjes, policinë e qa-
rkullimit, njerëz të vrazhdë e disi të egër 
në sjellje dhe në komunikim, që nuk i njo-
hin ose nuk i përdorin fjalët: më fal, të lu-
tem dhe faleminderit. Ka ende individë 
dhe përfaqësues subkulturash me sjellje e 
qëndrime devijante e pse jo, edhe kseno-
centriste për kulturën dhe vlerat kulturore 
që posedojnë të tjerët, duke paragjykuar 
edhe normat, traditën, kulturën dhe vlerat 
kulturore  të një subkulture tjetër. Në një 
rast tjetër, një djalë ndalon me fjalë fyese e 
disi me forcë një vajzë që kalon 
rrugës në punën e saj. Në një 

Të gjithë flasim për tolerancën, por në 
jetën e përditshme veprojmë ndryshe!

- “Sukses është të mbushësh shpirtin çdo ditë me paqe!”- (Paulo Coelho).

rrugë dallojmë një ndërtesë “të 
ligjshme”, që hedh shtat dhe që i 
zë frymën e pamjen një institu-

cioni të edukimit, një qytetar që nxjerr 
nga mullari i barit të thatë kallashin dhe 
vret komshiun për një vijë ujë, diku tjetër 
një baba qëllon të bijën, sepse ajo ka shke-
lur kodin e familjes tradicionale patri-
arkale dhe ka dalë në shëtitje me të 
dashurin, një shitës kasetash, që në orët e 
vona të natës, mu në mes të pallateve, me 
zërin e lartë të magnetofonit të tij s’do t’ia 
dijë për të tjerët dhe për përgjegjësitë që ai 
ka në komunitet, një kalimtar që i hedh 
mbeturinat vend e pavend, një zyrtar që i 
mbyll me inat derën një hallexhiu, mesh-
kuj që konkurrojnë në politikë dhe shpër-
fillin me intolerancë përpjekjet e gjinisë 
femërore për të bërë edhe ajo karrierë. 
Dhe ajo që të shqetëson sot është tron-
ditëse: djemtë po vrasin prindërit e tyre 
për një “llaf goje”, ku mbetet e dhimbshme 
dhe tronditëse për shoqërinë e sotme shq-
iptare. Duke ju referuar shembujve të më-
sipërm, nuk mohojmë as rastet e zgjidhjes 
së konflikteve në rrugë tolerante. Ajo që 
na shqetëson është fakti se shteti, shkolla, 
familja, shoqëria civile, institucionet e 
kultit etj., duhet të ngrenë më shumë 
zërin, të kultivojnë me të gjithë mekaniz-
mat që disponojnë vlerat në vend të antiv-
lerave, paqen në vend të dhunës, toler-
ancën në vend të intolerancës, çka nuk 
është e lehtë të arrihet për shkaqe nga më 

të ndryshme, ndër të cilët po veçojmë: 
Njihen kufizimet, deri në mohim të të 
drejtave dhe lirive të individit dhe grupit, 
në shoqërinë komuniste. Psikologjikisht, 
ndryshimi i sistemit, si rregull, shoqëro-
het me një rritje të konsiderueshme të 
agresivitetit, me një përpjekje të shpejtë 
për të fituar kohën e humbur dhe të dre-
jtat dhe liritë. Shpeshherë të shoqëruara 
këto edhe me gjendje emocionale të ngri-
tur e që dalin jashtë kontrollit. Mirëpo, 
atje ku ka pasione, drejtojnë instiktet dhe 
jo logjika, mbizotërojnë ndjenjat e fuq-
ishme dhe intensive dhe jo arsyeja, rrjed-
himisht marrëzitë dhe sjelljet devijante 
nuk kanë të sosur. Është psikologji, që 
ndonëse nuk është e fillimviteve ’90 dhe 
97-të, ajo vazhdon të jetë sunduese në një 
grup njerëzish, që e kanë të ngulitur në 
mendje se çdo gjë zgjidhet vetëm përmes 
forcës, brutalitetit dhe që fatkeqësisht 
transmetohet edhe tek fëmijët. Tranzicio-
ni i gjatë mbart me vete probleme të 
shumta sociale, ekonomike, kulturore e 
psikologjike, që nxisin intolerancën. Go-
ditja që ka marrë e po e merr familja pa-
triarkale po i çon pjesëtarët e saj në një 
çoroditje e shoqëruar me elemente të 
krizës, që nuk dinë se ç ‘pozicion duhet 
mbajtur e si duhet sjellë, ta zëmë, me 
moshën e fëmijërisë, të pubertetit dhe të 
adoleshencës së vonë. Qëndrimet indife-
rente, të tejskajshme, liberale ose konser-
vatore, janë gjithnjë të dëmshme. Është 

një vakum në edukim, që as shkolla, me 
problemet që ka, nuk e bën si duhet.  OJF-
të, me përpjekjet e tyre mund të bëjnë 
edhe më shumë për arsimimin e atyre 
qindra fëmijëve që nuk shkojnë në shkollë 
për arsye të ndryshme, që janë kontingjen-
ti më i ekspozuar dhe më i pambrojtur 
ndaj krimit, intolerancës dhe shfaqjeve të 
tjera negative. Problemi ka të bëjë me 
çështjen se në një shoqëri të hapur mund 
të bashkëjetojnë shumë opinione e men-
talitete, mund të bashkëpunojnë e ndërth-
uren shumë kultura e subkultura të difer-
encuara nga njëra-tjetra, por s’mundet 
kurrsesi që brenda një shteti të vetëm, siç 
ndodh rëndom tek ne, të ekzistojnë dy e 
më shumë infrastruktura ligjore që të 
rregullojnë marrëdhëniet e pronësisë, ra-
portet shoqërore, sjelljet juridike të 
qytetarëve etj. Në një vend demokratik, 
qytetarët janë të detyruar të sillen sipas 
një sistemi të unifikuar normash e stan-
dardesh të përcaktuara me ligj. Shumë 
opinione, por vetëm një sistem normash 
juridiko-ligjore. Të drejtat dhe liritë 
duhen parë e trajtuar në unitet me detyrat 
dhe përgjegjësitë, ndryshe motivohet in-
toleranca, anarkia dhe antivlera dhe i je-
pet krahë veprimeve devijante. Kushdo 
duhet ta ketë të qartë se e drejta ime si 
qytetar përfundon aty ku shkeljet e drejta 
jote dhe se të drejtat duhen kërkuar vetëm 
brenda kuadrit ligjor. Të tolerosh me 
ligjin, duke bërë dallime për shkak të 

detyrës, etnisë, gjinisë, origjinës, arsimit, 
kulturës që përfaqëson, pasurisë dhe 
pushtetit që ke etj., do të thotë të kultivosh 
ndjenjën e mosbesimit tek institucionet 
dhe pafuqishmërisë për t’i zgjidhur prob-
lemet në rrugë paqësore e ligjore dhe t’u 
hapësh rrugë veprimeve antiligjore e in-
tolerante. Për këto e të tjera arsye, tek ne 
gjallojnë e manifestohen në mendime dhe 
për pasojë edhe në sjellje, qëndrime e ve-
prime raste jo të pakta të intolerancës dhe 
të zgjidhjes së problemeve të akumuluara 
ndër vite përmes rrugës së violencës. 
Vetëm kur shoqëria të emancipohet dhe 
të qytetërohet, rastet e intolerancës do të 
jenë të rralla. Kjo do arrihet me punën e 
kualifikuar të familjes e shkollës, institu-
cioneve dhe shoqërisë civile dhe me ven-
dosjen e vërtet të shtetit të së drejtës dhe të 
atij ligjor. Këtu më vjen ndërmend një 
thënie për njeriun: ”Gabimi më i madh 
është nevoja për të parë veten në pasqyri-
min e syve të të tjerëve”. Shkurt, një 
shoqëri e mirëkuptuar dhe e mbështetur 
në ligjet e këtij vendi, na bën që të mëso-
hemi me artin e dialogut e të dëgjuarit, 
qoftë edhe kur ky art është i mundim-
shëm. Në fund të fundit, ky është refleksi i 
lirisë, kjo është fshehtësia e progresit të 
vërtetë moral e qytetar drejt të cilit jemi 
nisur e për të cilin jemi munduar aq 
shumë.

Para 42 vitesh, sapo  kisha filluar pu-
nën  si agronom sektori në Kishe Arë, në 
kooperativën e Shllakut, njoha për here 
të pare Lush Ndojen, i cili ishte emëruar 
Brigadier i Katundit të Kishës, që nga lar-
gimi im nga Temali, për në universitete e 
më pas  mësues. 

Lush Ndoja ishte një nder njerëzit më 
aktive të Temalit. Një person zemër bard-
he, që nuk pushonte dite as nate, në shër-
bim të vendit të tij. 

Njohjet me Lushin vijuan me projektet 
e organizatës humanitare Oxfam. Ai ishte 
një nga njerëzit më aktive, për luginën e 
Drinit.

Lushi lindi në fshatin Arrë, në vitin 
1955. Angazhohej, që herët, duke zbritur 
nga Arra, për në Kalatën e Trajekteve, me 
lundra të vogla, ku dite e nate udhëtonim 
nëpër fshatra me personelin internacional 
të “Oxfam GB”. 

Lushi, duke qene një person me shume 
energji, përfitoi projekte duke bashkuar 
çdo burim uji në të gjithë Arrën. Kri-
joi një shoqate grumbullomi të bimëve 
mjekësore, në Breg Drini, në Arre. Krijoi 
mundësi, që të gjithë grumbullueseve të 
bimëve mjekësore të luginës së Drinit t'ia 
blinte dhe ndërtoi një magazine për prod-
himin e esencave nga bimët mjekësore. 

Lush Ndoja njihej për drejtësinë dhe 
ndershmërinë e tij. 

Ai, në vitin 1997 gjeti një shume të 

madhe lekësh në Digën e Komanit, të cilat 
i kishin harruar disa biznesmen të Tropo-
jës dhe ja u dorëzoj të gjitha duke i ruajtur 
për disa dite. 

Lushi isha prezent në shumë pajtime të 
personave në gjakmarrje e në konflikte të 
vjetra e të reja. Nuk harrohet viti i mbrap-
sht i 1997, ku Lushi ndihmoi shumë dhe 
pajtoi mjaft familje. 

I gjithë Veriu e njihte Lush Ndojen. Një 
burrë, që priste e përcillte çdo dite njerëz 
nga Shqipëria e bota. Më vonë, Lushi u 
vu në detyrën e Kryeplakut dhe anëtar 
i Këshillit Komunës Temal, duke kryer 
detyra të rëndësishme si Përgjegjës i Zyrës 
së Gjendjes Civile për Komunën Temal. 
Dallohej për humanizmin e tij për famil-
jet në nevoje. 

Vitet e fundit  e ndërpreu veprimtarinë 
e tij, i cili vuajti nga një sëmundje e rend, 
duke lëvizur vetëm me karroce. 

Ndarja nga jeta taksore e Lush Ndojes 
është një humbje e madhe për familjen, të 
afërmit e të gjithë krahinën e Shllakut. 

Lush Ndoja ike nga kjo toke si një burrë 
i nderuar, ku humanizmi yt do mbetet për 
jete. Ngushëllime më të sinqerta familjes!

Ike shumë shpejt miku im! Shpirti yt 
pushoftë në lumnimin  Qiellore! 

ZEF NIKA, 
Bruksel

Ndahet nga jeta njeriu 
human Lush Ndue 
Marku i Temalit

Përballë me rrugicën e “Darragjatëve”, 
ndodhet e bukur si dikur kur ishte e re, 
me ecejaket e saj, me ndërrimin e pronar-
ëve në vite, aty kishte shtëpinë Filip Mazi,  
por edhe ka pas selinë e vet Shoqnia ‘’Ro-
zafat‘’, por qė, dhe qendër e Klubit ‘’Gjuha 
Shqipe‘’, në vitin 1908, më vonë aty u ven-
dos Shtypshkronja ‘’Nikaj‘’ pronë e Dom 
Ndoc Nikaj, shkrimtar, publicist, histo-
rian, romancieri i parë shqiptar, bash-
këpunëtor me revistën ‘’Albania‘’ të Faik 
Konicës. Në Klubin ‘’Gjuha Shqipe‘’ bënin 
pjesë edhe Mati Logoreci, Kel Marubi  e të 
tjerë patriot të rilindjes.

*Shënime nga libri ‘’Gjuhadoli’’ i profe-
sorit Guliem Pistulli Shkodër 2006.

Në krye të rrugicës ‘’Gurakuqi‘’ dikur 
ishte ndërtesa e Ndoc Buflit, një shtëpi 
dykatëshe gjatë Luftës së Parë Botërore si dhe 
gjatë sundimit ndërkombëtar të Shkodrës, 
ka qenë nji lokal që asokohe quhej ‘’Kafja e 
Madhe‘’  e Frano Lleshit, që la mbrapa kafet 
e kohës së Turqisë, për atë modernizmin , si 
në qytetet e mëdha të Evropës. 

Lokali në vitin 1919 qe qendra e 
Shoqnisë ‘’Rozafat‘’, një shoqëri artis-
tike, teatrore, muzikore ku aktivizo-
heshin anëtarë me ëmën të spikatur si 
Zef Alimhilli, Gegë Marubi, Gjon Shl-
laku, Ernest Koliqi e të tjerë, me profe-
sione të ndryshme, por edhe intelektual 
të tjerë të kohës si Zef Mark Harapi, Àt’ 
Anton Xanoni, piktori Simon Rrota, 
piktori dhe arkitekti Kolë Idromeno, 
piktori tjetër i famshëm Ndoc Martini . 
‘’Kafja e Madhe‘’ vlonte n’ at kohë nga 
lëvizja e përditshme e të gjithë atdhetarëve  
të krahinave të ndryshme, këtej e andej 
kufijve kombëtarë, të cilët ishin strehua 
në Shkodër. U shifshin për rreth tryezave 
të “Kafes së Madhe”: Dedë Gjo’ Luli me 
Bajram Currin; Aqif pashë Elbasani, 
me Luigj Gurakuqin e Ahmet Daklin; 
Mehmet pashë Derhalla,  me Bedri Pe-
janin; Bajram Fevziu, me Sejfi Vllamasin; 
Sotir Peci, me Kristo Flloqin, Ilia e Kostaq 
Kotta; Mati Logoreci, me Ndue Palucen; 
Gasper Mikeli, me Gasper Beltojen e Lu-
igj Naraçin; Mihajl Lehova, me Terenc 
Toçin e Milto Sotir Gurren; Muço Qulli, 
me Çerçiz Topullin e Sali Nivicën; Filip 
Kraja, me Palok Kurtin e Filip Pistullin, 
të cilët me Luigj Gurakuqin në krye, ba-
jshin pjesë, nga ana katolikëve, në Këshil-

lin Qeveritar të Qytetit, përkrah Këshillit 
Ndërkombëtar të Konsujve të Fuqive të 
Mëdha. (Gj. Kamsi, libri ‘’Njerёz dhe ng-
jarje lirisë sё Shqipnisё ’’fq.159-160)).

(*Shënim nga Willy Kamsi. Nuk âsht ajo 
qi gjithkush e din, e qё gjindet nё Fushё-
Qelё, por ajo qё gjindej nё kryqëzim tё 
rrugëve Gjuhadol me Gurakuqёt). 

*Shkruar nga Kolё Shtjefni, nё li-
brin ’’Shkodra nё shënimet e mija’’.

Dugaja e Frano Lleshit, ‘’Kafja e Mad-
he‘’ (Nё kёtё kafe mblidheshin tё gjithё 
patriotёt e rilindjes dhe intelektualёt e 
qytetit e bёnin mbledhje tё ndryshme. 
Kjo kafe ishte mё e mira e mё seriozia nё 
Shkodër nё atё kohё). Fq.51. Shkruar nga 
Guljem Pistulli, nё librin e tij ‘’Gjuhado-
li’’- Pjesё e randsishme e qytetit tё Shko-
drës- Historik i shkurtër.

Nё vitin 1938 Shoqnija’’Rozafat’’, sё 
bashku me disa anёtar tё tjerё tё Shoqnisё 
‘’Bogdani’’ bashkohen nё njё shoqni tё vet-
me me shoqninё ‘’Antonjane’’, me drejtuer 
tё pёrgjithshёm profesorin e filozofisё e tё 
landёve shkencore, Át Gjon Shllakun…..
Nё vitin 1940 shoqnija u mbyll….tue i kalu 
saloni sё bashku me lokalet e tjera ‘’Dopo-
lavores fashiste’’ e cila e shfrytёzoi lokalin 
nё dobi tё shoqnisё italjane ‘’Siçelp’’.

Lokali i familjes Bufli me zhdukjen e 
shoqnisё’’Rozafat’’ nё perjudhёn komu-
niste u kthye nё magazinё tё ndёrmarrjes 
sё NTLUS-it…..me fillimin e demokracisё, 
ky lokal u kthye nё restorant-kafe qё e 
vazhdon punёn e tij edhe si diskotekё. 

Në vend të Epilogut.
Po nё tёrёsinё e vet, çfarё ёshtё Gjuh-

adoli dhe pёr çfarё ka hyrё nё historinё 
e Shkodrёs por edhe nё atё kombёtrae ?! 
Aty, herët në 1875 filloj  dhe u ngritë 
Kisha e Fretënve dhe Kuvendi i tyre ku 
shpejt zuri vend “frati, ky ah degagjanë 
mrizi“ ardhur nga ‘’kodërelterë të alpeve 
tona’’ siç thotë P. Daniel Gjeçaj, duke rrez-
atuar dhe ndikuar me kulturën dhe dijet 
e tyre marrë në universitetet e Evropës, 
në teologji, shkencë dhe arte në mbi 800 
vite shkollim të gjithë së bashku, por me 
devizën e tyre për ‘’Fe e Atme‘’.

Një ’’bërthamë ‘’ tjetër rreth së cil-
it u frymëzuan, u përbashkuan, u 
këshilluan qe edhe Luigj Gurakuqi, 
emri i të cilit sot qëndron në Panteo-
nin e luftërave për liri dhe pavarësi, 
për kulturë dhe shkollim kombëtar. 
Këto dy ‘’pole‘’ si institucione që mbart-
nin të gjitha vlerat më të mira të kombit 
shqiptar, në këtë rrugë të Gjuhadolit, bënë 
të bashkohen rreth tyre e gjithë bashkë-
sia e atyre që populluan, që ndërtuan, që 
shkrinë të gjitha energjitë, të dijes, të ar-
tit, të zhvillimit ekonomik e shoqëror, që 
e bënë atë lagje e rrugë, qendrën e gjithë 
asaj që lulëzoj aty, që luftoj aty, që shndriti 
përgjatë fillim shekullit të XX--të.

Gjuhadoli kishte përgjatë jetës së tij :
1-Dy Kuvende, atë të Fretënve  dhe të 

Motrave Stigmatine.
2-Dy Shtypshkronja, të ‘’Fishtës‘’ dhe të 

‘’Nikaj‘’.

3-Dy banda muzikore, të fretënve, 
drejtuar nga Palok Kurti dhe të arqipesh-
këvisë e më vonë, e Bashkisë, drejtuar nga 
Frano Ndoja.

4-Dy Sallone teatrore, të Fretënve me 
300 vende dhe të Stigmatinëve  me 250 
vende..

 Në Gjuhadol, lindën dhe u rritën e, më 
vonë shërbyen në detyrën e  Ministrit të  
Shkollimit:

1-Luigj Gurakuqi
2-Hil Mosi
3-Mirash Ivanaj
4-Ernest Koliqi
5-Ndoc Çoba (Ministër i Financave)
 Në Gjuhadol, lindën, por edhe u rritën 

piktorë me famë kombëtare si :
1-Kole Indromeno
2-Zef Kolombi
3-Simon Rrota
4-Ndoc Martini
Në Gjuhadol, lindën dhe morën rrugën 

në jetë, këto ‘’Mësues të Popullit’’ :
1-Luigj Gurakuqi
2-Mati Logoreci
3-Kolë Margjini
Në Gjuhadol, u krijuan këto Shoqëri 

dhe Klube artistike, teatrore, muzikore 
dhe gjuhësore:         

1-Shoqnia ‘’Rozafat”
2-Klubi ‘’Gjuha shqipe‘’
3-Shoqnia ‘’Bashkimi‘’
4-Shoqnia ‘’Antonjane‘’
5-Shoqnia ‘’Bijat e Zojës‘’
6-Shoqnia ‘’Vllaznija”. 
Fjalёt e fundit pёr mbylljen e  Epilogut:
Jemi nё ditёt e para tё vitit 2026. Viti 

qё sapo kaloj shёnoi pёr rrugёn e Gjuh-
adolit njё rekord vizitorёsh nga e gjithё 
bota, qёndrimi i tyre nё mjediset e atyre 
bareve dhe restoranteve ultra modern 
dhe tё kёndshёm, tregon se Gjuhadoli 
po pёrjeton shkёlqimin e dikurshёm 
nё forma tё reja, jo nga kultura e ril-
indjes kombёtare, por nga kultura gas-
tronomike, nga muzika Jazz dhe Etno-
folku si nё shumё vende tё botёs, por 
pak dhe ndoshta aspak, mbrёmje letrare 
me poezitё e Gurakuqit, tё Koliqit, tё Hil 
Mosit, tё Gasper Palit, e të tjerëve, pak 
ekspozita ditore nё pёrvjetore, me piktura 
tё Kol Idromenos, tё Simon Rrotёs, tё Zef 
Kolombit e të tjereve,

Dhe e fundit:
Kanё mbetur jo mё shumё se tre 

Ndёrtesa tё pa ristrukturuara, qё 
pёrmenda mё sipёr, shtёpia ikonike e 
ish kryetarit tё Bashkisё sё Shkodrёs, 
Ndoc Çoba (Monument Kulture, vepёr e 
K. Idromenos) dhe ish ndёrtesat, pronё 
e dikurshme, ajo e Filip Mazit dhe sot e 
biznesmenit Mark Curri si dhe ajo qё 
po merr vёmendje, pra ajo e famshmja e 
Ndoc Buflit, sot pronё e njё biznesmeni 
tё Pronave tё Paluejtshme, zotit Lulash 
Murrizi, nё emrat e tё cilёve po zhvillohen 
kёto dy prona gadi nё shkatёrrim dhe me 
rrezik pёr kalimtarёt.

Me kёto tre prona, Gjuhadoli vё nё 
‘’kokёn’’ e tij, kurorёn e shekullit tё 21-tё!  

Leonard Qyteza
Shkodёr me 3 Janar 2026.

Ndërtesat e “famshme” të Gjuhadolit

Dukej se qe Shën Mëhilli i fundit në 
vitin 1946, kur partia ende nuk ua kishte 
ndaluar zyrtarisht me i lut festat fetare. 
Ishte shpejt për t’u nxituar në këtë pikë 
delikate, gjersa të piqeshin kushtet e kësaj 
lufte ideologjike.

Në të gjithë zonën e Nikaj-Mërturit prej 
12 fshatrash qenë krye adetet e natës kësaj 
feste qysh se herët pa rënë dielli. Qenë 
prerë kurbanet dhe futur në hell për fër-
ligje, qenë bërë qirirët gati për t’i ndezur 
në darkë dhe u pi kafja e festës, por 
nuk kishin pritur të hanin mengje-
sin, pasi kishin rrugë të gjatë dhe 
s’priste koha.

Me të shkrepurit e diellit qenë 
nisur drejt qendrës së Lekbibajve 
ku i priste mbledhja e operacionit 
e Kodrës Bekë Selimit. Secili i dinte 
mirë kushtet e kësaj mbledhje, andaj 
shpejtonin kush ishte mashkull 18 
vjeç e lart u duhej të gjende- shin 
atje për të kallzue armët e fshehura, 
që u kërkoheshin.

Ishin mbledhur armët edhe 
një herë në marsin e shkuar prej 
Brigadës XI, por kërkoheshin të 
tjera e të tjera gjersa të mos mbetej 
asnjë.

Qëlloi nata e Shën Mëhillit, që er-
dhi i trishtë. Mbase ajo qe zgjedhur 
si ditë kurbanesh e kësaj zone. Dy 
ditë më parë ishte bërë në Dukagjin, 
te ura e Re dhe kishte ardhë fjala për 
dramën e madhe të operacionit.

Me këtë ankth të trishtuar qenë 
nisur atë ditë qindra burra drejt 
Kodrës së Bek Selimit. I priste ajo 
mbledhja e kobshme që organizonte sig-
urimi i shtetit. Me partinë nuk bëhej 
shaka. Kjo parandjenjë i mundonte të 
gjithë. Rrugë të tillë s’kishin bërë kurrë. 
Ata kishin shkuar në luftra sa e sa herë 
me këngë në gojë, por sot nuk del kënga 
se nuk dinë ku shkojnë, të kërkon armën 
që se ke dhe plumbin ballit. Andaj askush 
një fjalë, askush një dert. Zymtëria i mbu-
lon karvanët, sikur shkojnë në thertore. 
Vetëm zëra spontan dëgjohen tek i thërra-
sin njëri-tjetrit që të nxitonin.

Atë ditë as Zoti s’mund t’u ndihmonte. 
Ku e kishin gjetur atë ditë feste. A mund të 
ishte kjo Partia e tyre që e shqetësonte këtë 
natë feste me dhunë të egër. U mblodhën 
grumbull, por mbledhja nuk po bëhej. 
Atje në postë bëheshin verifikimet, për ata 
që kishin munguar. Po. Dikush mungonte 
që i duhej mbledhjes.alex

Kalon dita, e dielli varet. Në luginën e 
Kodrës së Bek Selimit njerëzit piqen në 
diell gjithë ditën e ditës dhe s’fol kush me 
ta. Koha ikën me enigëm dhe nata afrohet.

Një oficer del para turmës dhe thërret:
-Dëgjoni këtu! Ikni sonte nëpër shtëpitë 

tuaja. Nesër në mëngjes, kështu, siç jeni të 
vini këtu. Me ju duam edhe të munguarit. 
Dëgjuat?

Kaq u tha dhe turma e hutuar, mpirë 
gjymtyrësh, lëvizë për së gjitha anët, duke 
lënë pas rojet me mitrolozat, që filluan t’i 

zhvendosin.
byKishte ikur gjithë ajo natë dhe në 

fshatrat e largëta vetëm nga mesnata u 
dukën të ktheheshin.

Shumë zëra do të kryqëzoheshin në 
hapsirën e natës nga gratë që u thërrisnin 
njerëzve të tyre të vonuar. Shumë vonë 
qenë bashkuar, të lodhur e të rraskapi-
tur. Fëmijët kishin kohë që kishin rënë 
në gjumë. Ishte prishur darka e festës. 
Qirinjtë nuk janë ndezur dhe ferigjët janë 

ftohur. Afër zjarreve të zvogëluara bëhen 
biseda të trishta. E nesërmja ëshët afër. Fr-
igohen edhe ata që nuk kanë armë, sepse 
spiunat edhe mund të shpifin. Çdo njerit i 
duket vetja i rëndësishëm, prandaj shumë 
qenë futur në dilema të arratisjes, por ku 
të shkonin. Fëmijët t’i fusin dy këmbët në 
një këpucë.

Gjumë ankthi ishte ajo natë. Mëngjesi i 
29 shtatorit zbardhëlloi i trishtë.

U nisën përsëri karvanët për së gjitha 
anësh. Si një ditë më parë te Kodra e Bek 
Selimit nxinte nga turma e madhe. Një 
tavolinë pune qe vendosur para sheshit të 
mbledhjes.

Ai diell vjeshte digjte saç. Tani që ndod-
hej në zenit askush nuk i bënte hie shokut 
pranë. Dhe lista e zezë gjithnjë spostohej 
Shumë i deklaruan pushkët, edhe që nuk 
i kishin fare me shpresë se diku i gjenin.

-Adem Sadiku! -thirri dikur majori.
-Urdhëro shoku major! -dhe brofi në 

këmbë burri nga Palçi. -Ju kërkohen tre 
pushkë të fshehura.

-Nuk i kam shoku major.
-Tre pushkë po ua përsëris. Këtu nuk 

flitet dy herë. -Nuk i kam, pra shoku ma-
jor!

-Merre Xhemal ta pushkatoni!is bm
Adem Sadiku doli nga turma dhe u nis 

në mes të patrullës drejt vdekjes. Pas tre 
minutash kërkëllitja e automatikut njof-

tonte se edhe ai u ekzekutua.
ph Një pauzë e gjatë erdhi brenda 

heshtjes asaj vdekje. Kësaj rradhe major 
Musa Daci nuk gabon në shenjë. Ngre 
përpara atë listën e zezë me emrin e njeri-
ut që i duhej, dhe thërret: -Fet Sadiku!

Nga mesi i turmës u ngrit një burrë i 
shkurtër, i shkuar deri diku në moshë, 
veshur e mbathur si krushk për dasëm. 
Tirq gjakove e qyrk, kapuç deve e shallë 
të larme, një shokë vegjesh ia shtrëngonte 

përmjetin e hajmth, mbi të cilin kishte 
ngjeshur ndër vite të shkuara atë dh-
jetëshen turke me serm mbi kondak. Në 
fytyrën e imtë ruante të gjallë atë pamjen 
krenare e burrërore që kishin ardhë vazh-
dë e krenarisë së brezave. srbs

Trim siç ishte, do të ngrihej në këmbë 
përpara 1000 burrave, që po e bënin se-
hirë qëndrimin e atij trimi fisnik e bujar, 
që kishte mbajtur shtruar përherë në atë 
kullë bukë e sofër shqiptari. Ky qe Fet Sa-
diku që foli prerë: B-Urdhëro shoku ma-
jor. Qe tek jam unë Fet Sadiku. M -E dëg-
jove se tre pushkë kërkohen tek ti? irlas-E 
dëgjova mirë, shoku major.

-Dorëzoi pra e mos shko dam, si yt 
vëlla.

Fet Sadiku ndjeu atë turbullirë të çastit, 
por e përmbajti

veten dhe tha:
-Mos i kërko ma kurrë ato armë shoku 

major! Ti duhet të bindesh se atë vëlla nuk 
e kisha dhanë për armët e botës. -Merre 
Xhemal! -Urdhëroi majori.

Oficeri kërceu midis turmës së njerëzve 
dhe e rrëmbeu brutalisht për krahu, duke 
e tërhequr me nxit, ta nxirrte tek sheshi 
përpara turmës.

-Dal vetë shoku Xhemal. Mos u shqetë-
so, se unë jam i qetë dhe e di mirë fatin 

tim. - Por Xhemali, ai xhelat i përkryer, që 
nuk di se ç’është nderi e tërheq akoma ma 
me rrëmbim, sa kapuçi i bie në tokë.

Fet Sadiku, edhe ashtu përkulet ta 
marrë kapuçin, ta shkundë dhe ta vërë 
mbi kokë. Nuk do ta lërë atje për sa kohë 
është gjallë. I ngjason rastit të Taras Bullës 
nga kazakët e Donit që nuk desh të linte 
llullën në duar të polonezve dhe sosi jetën 
majë pemës që digjej.

Oficeri komunist brutal kërkon t’ia 
poshtrojnë sedrën atij burri mal-
sor, por nuk arriti dot. Nxjerr 
atëherë pistoletën dhe qëllon në 
kokë, qetësisht, përpara turmës 
së gjithë atyre burrave, pastaj 
largohet të thyej arra. Gjer në 
mbrëmje të shpërndarjes e lanë 
aty në pellgun e gjakut burrin 
me tejetesë të gjatë.

Vazhdon edhe për shumë 
kohë operacioni, por për çudi 
dorëzimi i armëve të thuash se 
kishte ngecur në vend.

Për gjithë ata burra, vdekja 
e Fet Sadikut u bë flamur qën-
drese.

Turma e sfilitur merrte forcë 
sa herë shihte të vdekurin e sh-
trirë.

Kush e kishte radhën tani? A 
kishte për të zgjatur më ajo ditë 
e mallkuar, që dukej se dielli po 
vonohej t’i afrohej perëndimit.

Majori bëri edhe një të kol-
litur, pastaj u kthye nga turma 
dhe urdhëroi.

-Të ngrihen në këmbë dy 
djemtë e Fet Sadikut. - Marashi 
dhe Nikolla sikur qenë mbjel-

lur midis turmës së burrave u ngritën në 
këmbë dhe pritën.

-E shikoni ku përfunduan babë e mix-
he për tre pushkë? Djemat nuk folën. Sytë 
u rrëshqitën mbi kufomën e përmbysur. 
Ç’donte majori prej tyre. Ajo skenë fliste 
për të gjithë. Fliste edhe për vetë majo-
rin që u zu ngusht nga ajo pamje e dy të 
rinjve.

-Bëje çke për të bërë, edhe me neve 
shoku major. Partia të vret e nuk të lën të 
qashë.

top-Mbylli në burg që të dy, -urdhëroi 
majori, duke lëshuar mbi ata djelmosha 
atë vështrim dyshues që vërtitej midis 
egërsisë dhe turpit. Dikush do të jetonte, 
mbase edhe për hakmarrjen.

Xhemali u vuri prangat dhe i nisi për 
në postë, ku ishin grumbulluar edhe të 
pushkatuarit e tjerë imagjinarë.

Atje ra dhe atje mbeti Fet Sadiku, ai 
burrë i dëgjuar i fisit të Merturit. Patriot 
dhe luftëtar i sprovuar ndër luftra kundër 
pushtuesve të vendit. Ai s’e meritonte atë 
vdekje. Ai meritonte atë respekt si shumë 
të tjerë burra që i shërbyen çështjes kom-
bëtare.

Zef Doda
Solli për botim Sokol Dedendreaj

Nga libri “PIKA LOTI”
SHËN MËHILLI I PËRGJAKUR

Hyrje
 Novela ’Njomëza’ vjen bukur,  guxim-

shëm, njëherësh dhe dominante, në një 
kohë kur në terrenin  letërsisë artistike me  
standarde të larta  profesionale   po lulëzon 
edhe një letërsi masive, disi  e parafinuar  
stilistikisht e artistikisht (e thënë kjo më 
shumë në kuadrin e këshillës së paragjy-
kimit), që shpesh të ngjan apo të lë   shijen 
e një buke  të pabrume. 

E në këtë  lukuni shkrimesh,   njeriu 
kërkon me gjet diçka më të mirë, që të 
mbush syrin që ta rregullon shijen. Dhe 
ajo që ta hap oreksin  që në ‘kafshatën’ e 
parë  të saj dhe të ndjell ta shijosh deri në 
‘dromcën’ e fundit, janë vepra të tilla si 
novela “Njomëza”, e shkruar nga shkrim-
tari Prelë Milani, të cilat lëndën e parë e 
marrin bio nga realiteti i gjallë, e mbrujnë 
me tharmin artistik të staxhionuar thek-
shëm dhe mbështjellin me nji  retorikë të 
pasur,  si garanci që ia ruan rezistencën  e 
saj për shumë e shumë kohë. 

Nëpërmjet kësaj novele, autori zgjedh 
të arratiset në kohë, por jo në hapësirë. 
Na kthen pas, në vitet 20,30 të  shekullit 
të kaluar me zhvillime të nxehta historike,  
zakone patriarkale, dashuri të ndaluara. 
Edhe pse,  duke e ditur  që  shumë gjëra 
kanë ndryshuar, evoluar  autori na kujton  
se disa  elemente karakteriale thelbësore 
të asaj kohe janë të gjithëkohëshme dhe 
përkthehen në vlera si  identifikuese të 
qenësisë sonë  shqiptare, si -nderi, besa, 
mikpritja, dashuria e sakrifica për vendin 
e familjen, dashuria njerëzore për njëri-
tjetrin si njerëz të të njëjtit gjak, e cila na 
e mban gjallë dhe të fortë njësinë e kom-
bësisë; përkthehen në përgjegjësi,  që nuk 
e humbin aktualitetin, si, dënimi  i pabe-
sive,  i tradhtive të kauzave  të përbash-
këta,   ndërgjegjësimi dhe reagimi  ndaj 
“lojërave politike”, që prodhojnë kriza 
besimi e identiteti, pasoja  keqqeverisëse, 
servilizma të dëmshme;  na kthen në ko-
hën zakoneve  të ashpra të maleve, që ako-
ma dhe sot nxjerrin krye tek ata që nuk 
shohin përtej nderit personal. Na kujton 
se lufta e shqiptarëve kundër vetvetes gjal-
lon akoma edhe pse ndoshta me të tjera 
forma e mënyra.

Rikrijimi apo riprodhimi  i një 
realiteti të largët  ....
Përmes fantazisë së zhvilluar, imagji-

natës së gjallë e sidomos  të menduarit 
krijues, hulumtimeve në shumë aspekte, 
autori arrin të riprodhojë një realitet të 
së kaluarës që nuk e ka jetuar vetë, në 
mënyrë krejt origjinale,  duke ia paraqitur 
lexuesit  si në një film si një kameraman i 
kujdesshëm që fikson çdo detaj të kohës. 
Autori sjell të dhëna të qëndrueshme his-
torike, dëshmon njohuri të plota  në shumë  
aspekte të jetës zakonore e kulturore, letër-
sisë gojore, kanunit, gjakmarrjet, traditat, 
etnologjinë, mënyrën e jetesës, imtësitë 
psikologjike të personazheve, mënyrën  e 
komunikimit, frazeologjinë dhe pasurinë 
leksikore, që e mban mbërthyer lexuesin 
deri në fjalinë e fundit.

Po si realizohet   më konkretisht sfon-
di i ngjarjeve të novelës ”Njomza” ku 
këto elemente jetësohen?

E thurur  me tone të buta  lirike të fil-
limit   e  duke u përshkallëzuar në tërësinë 
saj me tone të larta epike e dramatike, deri 
edhe tragjike, novela “Njomza”  përmes  
dy pjesëve të saj shkakton tek  lexuesi plot  
emocione të polarizuara:  nga njëra anë 
mbi romancën e dashurisë   së Njomzes së 
Kastratit  me Martin Lekën e Kelmendit,  
momentet e bukura e sfidat tyre  me men-
talitetet e  kodet zakonore të kohës; nga 
ana tjetër   jetën e kaçakëve të Dukagjinit, 
Pukës e Malësisë së  Madhe, burgosjen e 
tyre, kallëzimet  mbi  ngjarjet politike të 
kohës së sistemit monarkik  ahmetian, e 
pasuruar  kjo me shumë karaktere  reale 
e autoriale, të cilat pasohen me plot të pa-
pritura si,  burgosje, plaçkitje, vrasje pa 
gjyq, bespremje, hjeksi, zhgënjime, gjak-
marrje,  luftë bandash, masakra e të tjera. 

Polarizimin  e shohim ne  mendime, 
veprime,  brenda familjes (së Njomzës), e 
shohim te çifti i ri përballë shoqërisë, të 
vete shtresat e shoqërisë shqiptare për-
ballë njëra - tjetrës, apo vetë shoqërisë 
përballë autoriteteve qeverisëse. Të gjitha 
prodhojnë  situata të trazuara, drama-
citete, tragjedi.

E në gjithë këtë atmosfere  Autori e vë 
theksin tek  dashuria, motiv qendror  i  
novelës, si ndjenja universale që bashkon 
shpirtra,  i cili futet në mënyrë  të shpejtë 
e të menjëhershme, mes dy të rinjve dhe 
vjen duke tejkaluar caqet intime, duke  u  
shfaqur me të gjitha format e saj si, në di-
mensionin njerëzor, familjar, në pjesën e 
pare, e atë e shoqëror deri në  kombëtar 
në pjesën e dytë.

Në planin intim kjo dashuri  është befa-
sia e pare dhe më e bukur e novelës.

Befasia si element i qenësishëm,  që 
lidh fijet kompozicionale, që  sendërto-
jnë novelën 

Nyja  apo pikëlidhja që përbën pikënis-
jen   kompozicionale nga ku marrin jetë  
fijet kryesore që endin tërësinë e novelës 
është momenti  i njohjes së të rinjve te 
kroi, lindja e beftë e dashurisë  dhe ven-
dimi po i  beftë për ta kurorëzuar këtë 
dashuri,  edhe pse ishin të vetëdijshëm, se  
do ishin të papranueshëm  nga familjarët 

e opinioni, duke qene se Njomëza ishte 
kaparuar. Zhdërvillmini  e këtyre fijeve 
artistikisht,  autori e jep përmes një de-
taji të thjeshtë në dukje, por që merr vlera 
të forta simbolike  në zhvillimin e mëte-
jshëm të ngjarjeve në vepër. Bëhet fjalë 
për momentin e  thyerjes së shtambës së 
ujit në krua, gjetje origjinale e artistike  
kjo, që veç hutimit e të rinjve nën efek-
tin e magjisë së ndjenjës që po lind, është 
edhe si shenjë e parë,  që   paralajmëron 
tronditje të mëdha, thyerje  mendësish,  
tabush,  një ndryshim total i rrjedhës së 
jetëve të shumë personazheve  ku asgjë 
nuk do jetë më si më parë . Këto fije kanë 
zgjatimet e tyre në pjesën e dytë, pasuruar 
me të tjera, të cilat e formësojnë  veprën 
në  aspekte më të gjëra me një shtrirje 
akoma më të gjerë krahinash, ngjarjesh e 
karakteresh  . 

Befasitë, si elemente tipike të kompozi-
cionit në llojin e novelës, disa nga të cilat 
I përmendëm më lart, apo kthesat e shpe-
jta që merr novela si narracion artistik e 
real (ngaqë autori mbështetet  në ngjarje 
të vërtetë), janë  aq të forta sa ndezin kër-
shërinë e lexuesit  për të parë pandërpre-
rjen   me shumë emocion vazhdimin e 
ngjarjeve deri në fund. 

Dhe zinxhiri i këtyre befasive  vazhdon 
te aleanca apo mbështetja e gjyshe Sofisë 
duke marrë mbi vete një pjesë të barrës së  
mëkatit të së mbesës,   duke u bërë  hjek-
sja e vajzës së të birit drejt një ndodhie  të 
pazakonshme, dhe që  ishte e dënueshme, 
me ndryshimin  në sjellje të tregtarit  Deli 
Kurti ku Njomza  e shihte si kërcënim për 
nderin e saj; në mashtrimet rreth amnis-
tisë së të burgosurve, rëniet në pritë të 
tyre, vrasja e Demush Gjakovës dhe shpal-
lja dëshmor, ..takimi i Njomzës me ish të 
fejuarin Lul Keqi,  i cili në të tjera rrethana 
mund të ia kishte  marrë jetën Njomëzës  e 
si për ironi të fatit do jetë Njomëza që do i 
shpëtojë jetën këtij të fundit.

Të gjitha këto janë pika  themeltare  dhe 
kryesore mbi të cilat thuret novela  dhe 
momentet më të qenësishme për të njohur 
personazhen  tonë në shumë  dimensione.

Sistemi  i personazheve – dhe sistemi i 
vlerave estetike që përcillet përmes tyre.

Siç shihet kjo vepër prodhon një sistem 
personazhesh të larmishëm  me  histori 
të shumta e mjaft  pikante,  të bukura, të 
dhimbshme, prekëse, apo në disa raste 
edhe komike,  që nuk të bëjnë aq shumë 
t’i  qeshesh   sa të bëjnë t’i neveritësh, dhe 
ç’ është më e keqja neveria është më e 
madhe kur e di se kemi të bëjmë  me disa  
shqiptarë, që ia kanë falur shpirtin dreqit 
e luftojnë  mes veti.

 Këto personazhe  si autorialë,  si  his-
torikë,  janë të sjella mjeshtërisht  me të 
gjitha detajet që plotësojnë karakteriz-
imin e tyre  në të pëlqyeshëm apo të ur-
ryeshëm, në të virtytshëm apo mëkatnor.

Por edhe pse autori predikon për 
dashurinë njerëzore, këto personazhe 
dashje pa dashje bëhen pjesë e një zinx-
hiri mëkatnor, të cilët e mbajnë këtë peshë 
mbi supe, por edhe paguajnë të tjerë të pa-
fajshëm për ta.

Mëkat bën Luli që I qet be Prekes natën 

e Shmarkut për t’i kaparuar vajzën e re 
për nuse në një moshë të njomë; mëkat 
bën Preka që e jep fjalën Lulit; mëkat bën 
Martin Leka, që i turbullon mendjen një 
vajze të kaparueme; mëkat bën Njomëza 
që pranon dashurinë e Martinit dhe ik 
natën e fejesës nga shpia e babës, duke e 
korit para miqve; mëkat bën gjyshe Sofija, 
që e mbështet Njomzen në vendimin e saj 
edhe pse e di gjëmën, që do pasojë; mëkat 
bën Preka, që vret një njeri të pafajshëm, 
vëllain e Martinit; mëkat bëjnë njerëzit e 
qeverise, që nxjerrin amnisti të rreme dhe 
fusin në kurth njerëz të pafajshëm; mëkat  
është hjeksia  që çojnë në prite si cjapi te 
kasapi njerëzit e pambrojtur e të tjera. 

Autori  i përvijon imtësitë e brend-
shme  psikologjike të personazheve jo 
aq në dialogë se sa ne reflektime në tra-
jta ligjërimore eseistike, ndaj situatave të 
ndryshme në të cilat ndeshen, por që tek 
disa  mbesin vetëm si konstatime e tek 
disa ndërgjegjësime, që pasohen me vep-
rime konkrete. 

Ja si reflekton Njomza: “Unë nuk po 
i  baj kurrkujt asnji t’ keqe. Në kjoftë me 
pagu kush me krye e pagoftë koka ime. 
Le të flijohet Njomza e të bahet hero-
ine e qindra e qindra zemrave të vrara 
femërore”. Ajo bëhet kështu zëri opozitar  
një kohe apo mendësie patriarkale,  që 
ushtron pushtetin e saj mbi vajzat edhe në 
gjanë më të rëndësishme të jetës siç është 
martesa, e sidomos ato  me diferencë 
moshe, që edhe kaparohen herët, për të 
cilin vendoste vetëm, tata në emër të një 
kodi të epërme burrnor….Pika i rafte atij 
detyrimi stoik që qëndronte si gur mulliri 
varë në qafën e vashave memece, që nuk 
guxonin me kundërshtua as me zgjedh ….

Por Njomza e bëri zgjedhjen e saj edhe 
pse fatura ishte goxha e rëndë. E ndërsa 
i ati nuk del dot kundër zakonit të lashtë  
edhe pse sporadikisht ndihen  te ai pul-
sacione të dobëta kundër- si... Dallash 
asht gatu gjithkush, që nuk i bindet asnji 
fije vullnetit të fmisë, vullnetit të Zotit, 
por zakonit krenarisë sonë, dhe gjakut që 
vlon, e megjithatë ai  e kryen  në mënyrë 
shembullore  detyrën e vet edhe pse është 
I vetëdijshëm, që gjumi ka me i marrë ar-
ratinë e  mërzia ka me ju ngjesh për trup 
si rrëshajë, qysh në momentin që plumbi e 
shembi për toke një vishkull të pafajshëm 
(moment kur vret vëllanë e Martinit). 

Prek Kastrati e Ukë  Çuni janë të dobët 
para  forcës së zakonit, dhe mbesin stoikë 
ndaj tij.

Opozitar  ndaj regjimit të kohës  kemi 
një pjese të mire të personazheve sidomos 
në pjesën e dytë, të cilët lexuesi I njeh 
mirë tashme.

E megjithatë autori predikon për një 
sistem vlerash estetike që nxitin krijimin 
e gjendjeve të ndryshme  të përjetimeve 
artistike të lexuesi.

Në mënyrë mjaft të kujdesshme përvi-
johet secili  personazh si mbartës i këtyre 
vlerave,  që shfaqen  në trajtën e së buku-
rës, si vlerë shpirtërore, edhe fizike,  si te 
çifti  Njomëz -  Martini.

 -E larta apo madhështorja, si vlerë  es-
tetike në karakter te  Lul Keqi (mbulimi 

“NJOMZA” në spektrin letrar të kohës

i gabimit të  gruas  te martesa e pare),  
te  kaçaket shohjanë, të urtë e të besës, 
që sfidojnë burrërisht  deri ne kufijtë e 
legjendës.….te paria e Pukës, të  burgosur 
që e presin vdekjen me këngë, te cilësitë 
prometeike të  Pal Kolës  e Gjelosh Ramës, 
që pranojnë  torturat e varjen vetëm se 
nuk tregojnë vendndodhjen e Bajram 
Currit, apo të të riut të   dënuar me 101 
vite burg,  Bardh Gega, që la studimet në 
Vjenë i bindur se po e bënte  për të mirën 
e   vendit të tij  e të tjera, deri te akti I lartë 
prej burrneshe  eI Njomzës kur i shpëton 
jetën atij (Lulit), që do të ia merrte jetën 
në emër të zakonit e krenarisë mashkul-
lore .

-E ulta dhe shëmtuara  në karaktere e 
veprime të komandat Mazllumit, Beqir 
Rexhës apo Demush Marres (siç e ironi-
zon një personazh në vepër), e grupit të 
hafijeve që i shoqërojnë, mercenarëve 
shqiptar pa gjak shqiptari, duke u bërë 
objekte të veprimeve të  tejet neveritshme, 
çnjerëzore e  mizore, pazareve të pista, 
korrupsioneve pa fre, në dëm të vetë shq-
iptarëve të pambrojtur e të mashtruar.

Bazuar në të gjitha këto e bukura si 
vlerë estetike qëndron edhe tek mënyra se 
si i sjell autori këto situata në vepër, në një 
mënyrë krejt origjinale, sa lexuesi bëhet 
pjesë me ndjesitë e veta, adhuron me forcë  
të bukurën, të madhërishmen e po me të 
njëjtën force urren e neverit të ultën, të 
shëmtuarën.

Figura e femrës në dykohësh
Merr vlerë parësore në këtë gamë per-

sonazhesh natyrisht  figura e gruas shqip-
tare.

Trajtimi I figurës femërore është bërë  
here pas here objekt  në shumë vepra  apo 
kronika të autorëve tanë në  periudha të 
ndryshme. Ajo është himnizuar, përshk-
ruar si simbol i bukurisë, etiketuar si qenie 
e brishtë, shpesh  paragjykuar,  përbuzur,  
keqtrajtuar  psikologjiskëshit,  abuzuar e 
të tjera. 

Përmes historisë së Njomzës, autori 
kallëzon e lartëson modelin e gruas shq-
iptare  të  mbrujtur me virtytet më të larta  
të moralit, mençurisë e sakrificës në për-
ballimin e sfidave në kufijtë e ekzistencës.

E ardhur nga një ngjarje reale, më  
konkretisht,  autori na flet për vajzën  e  
gruan  malësore, nga Kastrati  në për-
pjekje të guximshme, për të realizuar ën-
drrat e saj, të mundimshme, për të  mba-
jtur  e mbrojtur  me dinjitet dashurinë e 
saj, familjen e saj,  në një kohë e mjedis 
me njerëz  me mentalitetet ashpër, që  e  
pranonin  vështirë mendimin ndryshe, 
nuk   falnin lehte ose aspak kur lundroje  
kundër rrymës  edhe nëse  arsyeja ishte 
tejet jetike; me njerëz lakmitar, përfitues  
e zullumqar, të cilat ia vështirësojnë ska-
jshëm jetën, por  nuk arrijnë dot të ia nxi-
jnë faqen e nderin.

Autori   e sjell të vërtetën e  heroinës 
së tij, krejt natyrshëm, larg trillimeve ar-
tistike të sforcuara apo artificializmave të 
panevojshëm. Njomza paragjykohet për 
zgjedhjen e saj, vendimin e saj, mallko-
het e  bëhet hasha  nga familja, ofendo-
het dhe etiketohet me fjalë të rënda  nga 
opinioni. Por duke e parë  këtë personazh 
në zhvillim e sipër, se  si u jepte  zgjidhje 
me mençuri problematikave, që jeta ia vë 
përpara, se si mbronte moralin saj, se si 
nderonte trevezen e saj, e ne fund  si një 
grua burrneshë, që di të përballojë  situata  

mjaft delikate,  autori jo vetëm e lartëson 
atë si femër, por na bën ftese  që para se ta 
gjykojmë e kryqëzojmë një person e sido-
mos femrën, më parë duhet të përpiqemi 
ta kuptojmë atë. A nuk ndodh kështu 
edhe sot?

Ndoshta  edhe ne si lexues shqiptar të 
kësaj kohe, duke e njohur tashmë histo-
rinë e Njomzes, paragjykuam  paksa  në 
fillim ,  vendimin  e beftë  të saj, sidomos 
ikjen nga shtëpia që ditën e pare të njohjes 
me Martinin, pavarësisht motivit. Mbase  
edhe  autorin që i vë personazhes së tij 
një vendim kaq të shpejte, por ky i fundit  
është I justifikueshëm  nga ana formale, 
është  edhe zgjedhje  teknike në natyrën  e 
novelës si lloj. 

 Ndërsa  duke e njohur  personazhen 
tone përherë e më shumë,  kuptojmë se 
kjo zgjedhje është në natyrën e saj si per-

sonazh, si vajzë guximtare, e vendosur, 
stoike në ndjenjën e saj, si luftëtare  e të 
drejtës për të zgjedhur vete fatin e saj, dhe 
si thirrje e gjithhershme autoriale  për 
pranim e vlerësim të vazhdueshëm të ro-
lit të femrës në familje e shoqëri, në një 
kohë kur akoma dhe sot, ka problematika 
të thella në këtë drejtim. Edhe pse në kohë 
moderne,  kur femrat janë më të lira e të 
zonjat e vetes,  edhe  qasjet ndaj saj kanë 
ndryshuar, ka ende forma agresive, primi-
tive të trajtimit të saj,  duke prodhuar his-
tori të trishta. 

-Trinomi bukuri-dashuri-vdekje, 
si një element popullor, që e ndeshim 
në letërsinë popullore,  shfrytëzohet 
mjeshtërisht nga autori  dhe krejt në har-
moni më kohën e ngjarjeve, qëndron si 
bosht veprimi në pjesën e pare.

Autori e ndërton situatën e dashurisë së 
dy të rinjve  me dy elementet më joshëse 
artistikisht dhe më të goditurat e artit 
botëror siç janë dashuria dhe vdekja.

Referuar  realitetit te kohës së ngjar-
jeve të novelës, ku dashuria shihet si kaf-
shatë që nuk kapërdihet lehtë, kufiri mes  
dashurisë me vdekjes është shumë afër.

-Bukuria e Njomzës, trazon botën 
mashkullore duke gjeneruar te ata ndjenja  
dashurie, lakmie, dobësie, turbullire, ep-
shi e të tjera. 

Po ndalemi te  dashuria, që lindet nga 
kontakti me të bukurën, në këtë rast, në 

rrethana të pazakonta (tmerrësisht e nda-
luar në  opinionin e kohës, e paligjshme 
sipas kanunit), gjeneron  konflikt  të dis-
afishtë dhe e vë çiftin përballë situatash 
sfiduese.

  Së pari pra, me zakonet kanunore, vaj-
za e kaparueme nuk duhet zënë, sepse an-
dej nga shkon duvaku shkon edhe gjaku.

 Së dyti me familjen, ku për kreun e  
familjes, babën, ma parë pranon deken se 
ikën e vajzës së nxanme prej kulle, e për 
nanën që  sipas saj i ka koritë të gjallë e 
të vdekur e   që i ban haram qumështin 
e gjirit.

 Së treti me  shoqërinë patriarkale, ku 
në malësi nuk  pveten çikat se ka do mar-
rin,   se tata  asht vetë  zot e vetë  shkop 
në kullë,   (Sipas forcës së zakonit duke u 
përshkallëzuar, këto konflikte do përfshi-
jnë tre fiset, Kastrat, Hot e Kelmend, duke 

gjeneruar drama të forta  
e tragjedi-vdekje).  

E ne fakt kjo dashuri 
nuk u kurorëzua me 
dasmë,  me duvak, as me 
këngë e tupanë po me 
kuje-e kobi  e plumba 
(ndodh vrasja  e vëllait të  
Martinit).

-Një tjetër element  
tjetër  i letërsisë popul-
lore,  që shfrytëzon autori 
është –kroi, aty  ku fillon 
idili dashuror.

A më jep ujë – kodi  
përmes të cilit nënkup-
tohet interesi i djalit ndaj 
vajzës. 

 E këtij vargu elemen-
tesh i bashkohet -Motivi 
i fjalës së dhënë,  te per-
sonazhi i Zef Avdisë, i ng-
jashëm më baladën e Ago 
Ymerit.

-Kanuni  dhe dashu-
ria.

Autori gërsheton rrëfimin artistik me 
reflektimet te karakterit eseistik   studi-
mor, e hulumtues, duke na e sjellë të saktë 
aktin martesor të asaj kohe që rregullohej 
sipas ligjeve të kanunit, sipas të cilit  (nga 
Kanuni i Lek Dukagjinit, libri i tretë, neni 
11) thuhet:  - martesa do me thane me u 
ba shpi, me ia shtue shpis nji rob ma tepër 
sa për krah të punëve, sa për te shtuem 
të fmive - duke përjashtuar praktikisht 
dashurinë si domethënie kryesore.

. Kjo ndjenjë shihet si shenjë dobësie 
për një burrë, dhe nuk është kryesore në 
lidhjen e një çifti bashkëshortësh. Kjo 
reflektohet qartë në novelë  ku bashkimi  
Njomzës, një vajzë 17 vjeçe, me  Lul Keq-
in një burrë 60 vjeç mjaft që ai të  ishte  
i pëlqyeshëm nga familja e pjesa më e 
madhe e shoqërisë së kohës vetëm se ky i 
ishte  vojvodë,  kokrra e burrit, për nga ur-
tia e trimnia. Pra martesa  perceptohej më 
shumë si status social se sa si kurorëzim 
e ndjenjës, siç e thotë edhe    At Shtjefen 
Gjeçovit, mbledhës i Kanunit, “martesa si-
pas kanunit asht  nji kontratë ekonomike 
dhe jo dashnije”. Edhe  kjo shihet kur Lul 
Keqi i kishte lënë kaparin Prek  Kastratit, 
për të kaparuar, zënë vajzën e tij, me të 
cilën të fejohej më vonë.

 Gruaja e vajza e grabitmë, asht e jashtë 
- zakonshme nga Feja e Kanuja (thuhet 
në kanun). Prandaj  martesa e Martinit 
me Njomzën  shihet si e pazakontë e nuk 

kapërdihet dot nga pjesa më e madhe, 
vetëm një pjesë e vogël e papërfillshme 
e miraton heshturazi  dashurinë e tyre. 
Kjo e shton akoma më shumë dramacite-
tin novelës, madje shkohet deri atje sa  
Njomza, në vend që të shihet si nuse që 
sjell gëzim, do shihet si mallkim, ndaj dhe  
pagëzohet me emrin, këmbëzeza, ose bag-
jakja, që për ironi të fatit bëhet shkak vetë 
Preka, babai i Njomzës,   që në emër të një 
kodi të epërm burrnor i detyronte vajzat 
mos me kundërshtu fjalën e babës edhe 
kur ky po i jepte një burrë tri herë e firi-
fiu ma të madh se vetja, në të kundërt kjo 
punë lahej veç me gjak, siç vërtetë ndodhi.

Rrefimi gërshetuar me përshkrime e 
dialogje, përmes trajatave ligjërimore të 
larmishme, herë himnizuese, here ironi-
ke, here eseistike, krijojnë larushi ndjesish 
gjatë leximit të  veprës.

Gjuha  e folur, autentike, leksiku e fraze-
ologjia popullore, një miniere e pasur ari  
shprehësie e stilistike,  një gjuhë  krejtë-
sisht origjinale, nji gegnishte e pastër dhe 
e  pasur, e veshur  me forcën e madhështi-
në tingëlluese të shprehjeve elegante në 
përshkrime e rrëfime, dialogje që karak-
terizojnë situatat e   personazhet,    çka  ka 
forcën të të ngjitet si lexues e ta përdoresh  
atë  edhe vete kur  e tregon apo analizon 
këtë vepër. Rifutja në përdorim e fjalëve të 
vjetra, tipike të kohës e vendit, në një kohë 
të sotme kur shqipja po sulmohet nga vër-
shime të fjalëve të huaja,  është mënyra më 
e mire  që propozon autori për të ruajtur  
origjinalitetin dhe pastërtinë e shqipes.

Por në mënyrë   të zgjerohet  rrethi e 
lexuesve të rinj e të rritur, edhe  përtej geg-
nishtes,  mendoj se autori  duhet të shtojë 
numrin e referencave shpjeguese për një 
numër më të madh fjalësh në mënyrë që 
të shijohet akoma më fort madhështia e 
gegnishtes së përdorur.

E lavdërueshme sjellja e të dhënave të 
qëndrueshme mbi  etnografinë  mënyrën 
e të veshurit deri në detaj: p.sh. i veshun 
me tirq, xhanadan, qyrk, safjani, sahat e 
qostek, pishtole me doreza filigrame ser-
mi e të tjera, mënyrën e të ushqyerit deri 
në llojet e ushqimeve tipike krahinore 
me festat, jetën zakonore me kodet e saj, 
kanunin, mënyrën e jetesës, janë fiksuar 
mrekullisht nga ana e autorit.

Përfundime
Novela Njomëza, bashke me autorin që 

i dha frymë asaj,  hyn  sot dinjitetshëm në 
botën e artit të shkruar dhe po dinjitet-
shëm  zë  vend të merituar aty, sepse  sfi-
don  me standardin e një vepre  cilësore 
të arrirë artistikisht e teknikisht, tematikë 
gjithëpërfshirëse, thellësi  e mprehtësi  e   
mendimit, veshjes stilistike të tij, lëmimit 
të fjalës, forcën e rrëfimit e mbi të gjitha 
me forcën e një  mesazhi të madh jetiko- 
filozofik për njeriun dhe kombin. Është 
një mesazh i gjithëkohshëm, pro dashu-
risë njerëzore  “dashunisë për njeni –
tjetrin, larg inateve e mllefeve” siç thotë at’ 
Zef Pllumbi, “në mënyrë që të mos bëhe-
mi një popull i mjerë që s’ din me zotnua 
bijtë e vet të kqinj, të cilët ma vonë mund 
të jenë  pa ditur, arkitektë  të rrënimit të 
kombit, sepse ky rrënim nuk vjen, as nga  
lufta, zjarri  apo përmbytjet”, por nëse ud-
hëhiqet nga ideja ”nuk pashë, nuk ndjeva 
e nuk dita gja” – siç me të drejtë e thotë 
Prelë Milani.                                                           

Evropa është njëkohësisht “Perëndeshë” 
e dritës dhe “Kuçedër  e gjakut”. 

Ajo i dha botës humanizmin, filozofinë, 
artin, letërsinë, shkencën, teknologjinë, 
sportin dhe idenë e të drejtave universale. 
Nga Athina te Roma  universale,  Rilindja, 
nga Kant të Beethoven, nga laboratorët te 
bibliotekat, Evropa ngriti majat e mendjes 
njerëzore, duke përvetësuar  xhevahiret  
kulturës së lindjes së Lashtë 

Por po ajo Evropë është edhe arkitektja 
e kolonializmit, iniciatorja e revolucione-
ve industriale, tregtarja,  e pa shpirte,  treg-
tarë  skllevërve, fabrika e fashizmit dhe 
komunizmit, inxhinierja e dy luftërave 
botërore dhe mësuesja e shfarosjes ma-
sive. Ajo lau botën në gjak për pasuri, ter-
ritore, tregje dhe supermaci.

Bilanci moral është i tmerrshëm:
– Kolonializmi evropian solli  rreth 67–

138 milion viktima në Amerikë, Afrikë, 
Azi dhe Oqeani.

– Lufta e Parë Botërore, me  rreth 17 
milion të vdekur, shumica për interesat 
evropiane.

– Lufta e Dytë Botërore: 70–85 milion 
viktima, me Holokaustin si krim kulmor 
dhe shfarosje masive të popujve sllavë, 
polakë dhe civilëve në koloni.

Evropa prodhoi edhe ideologjitë që e 
dogjën vetveten dhe boten. Sot ajo flet për 
paqen, por ushqehet nga industria e ar-
mëve; predikon demokracinë, por toleron 
diktatura kur i leverdisin; mbron vlerat 
familjare, por vuan një krizë të thellë mo-
rale dhe demografike; kërkon partneritet, 
por shpesh sillet si hierarki. Zonja e vjetër 
e mbuluar me xhevahire e stoli madhësh-
torë, hidhet e përdridhet si gjarpërushja 
duke fshehur këmbët dhe dhembet  që 
ndonëse  të  thyer kërkojnë pre te reja me 
dhelpëri të  moçme 

Dhe ne?
 Prej 35 vjetësh ushqehemi me ëndrrën 

“të bëhemi si Evropa”. 
Pyetja është  e drejtpërdrejtë:
Na do Evropa si partnerë të barabartë 

apo si shërbëtorë të bindur?
Si treg pune të lirë? 
Si kufi tampon? 

Si periferi pa zë?
Evropa nuk është as engjëll, as djall, 

është fuqi. Dhe fuqia respekton vetëm 
ata që qëndrojnë drejt, jo ata që lypin. 
Nëse nuk e shohim Evropën me sy kritik, 
rrezikojmë të hyjmë në të pa dinjitet, duke 
humbur veten për një tryezë ku nuk jemi 
kurrë në krye.

Drita e saj është reale. Gjakut i saj po 
ashtu.

Vetëm kush i pranon të dyja fytyrat, 
mund të negociojë me të, jo të adhurojë.

Jo të gjatë, por realiste dhe 
shumë kritikë
Dua një ese historikë të dy fytyrave t¥ 

Evropës  perëndeshë e dritës humanizmit, 
kulturës, filozofisë, majave të artit, letër-
sisë sporti, shkencës teknologjisë mirëqe-
nies,  por dhe koka gjarpërushe e Me-
duzës më gjakatare të njerëzimit, nënës 
së kolonializmit dhe luftërave më shkatër-
rimtarë të njerizimit, arkitekte, revolucio-
net industrial dhe elektronikes, por edhe  
pjellave  të tmerrshme të fashizmit dhe 
kolonializmit, një plakë  lezbike në krizë 
të thellë morale dhe të vlerave me shenjat 
të familjes. Po ne, që  kemi 35 vjet që ush-
qehemi me andërren të bëhemi si Evropa. 

Na do Evropa si partner apo si shërbë-

tor të bindur te saj?! 
Perse EVROPA E LAU BOTËN NË 

GJAK  DHE PERSE EDHE SOT ËSHTË  
REGJIZORE E  LUFTËS ME PARUDHA 
DEMAGOGJIKE? 

Viktimat totale nga kolonializmi evro-
pian (milion) Amerika 30–80 milion, Af-
rika 25–33 milion, Azia 12–23 

Milion e Oqeania 0.5–2 milion. Gjith-
sej 67–138 milion.

Lufta e Parë Botërore (17 milion Ush-
tarë: 10 milion Civilë, 7 milion ushtare 
(India, Afrika, Lindja e Mesme) - 1–2 
milion. 

Lufta e Dytë 70–85 milion Ushtarë: 21–
25 milion Civilë: 50–55 milion Viktima 
nga nazistët dhe bashkëpunëtorët evropi-
anë: Holokausti: 6 milion hebrenj. Popull-
sia polake dhe sllave: 10–15 milion Vik-
tima në kolonitë evropiane: India (Lufta e 
Paqësorit dhe uria 1943 në Bengal): 3–4 
milion; Afrika dhe Lindja e Mesme e Kina 
(në një farë mase e lidhur me kolonializ-
min japonez, por ndikim evropian indi-
rekt) humbi 15–20 milion.

 
PRELE MILANI

Evropa me dy fytyra

Prindi ideal nuk është ai që kërkon për-
sosmëri te fëmija, por ai që e ndihmon të 
rritet me dashuri, vlera dhe përgjegjësi. 

Çdo mësues ëndërron një prind që e 
kupton se shkolla nuk është garë, por ud-
hëtim, jo thjesht një vend ku mësohen for-
mula e rregulla, por një hapësirë formimi 
që kërkon bashkëpunim të ndërsjellë.

1. Prindi ideal është ai që bashkëpunon 
me mësuesin. Ai nuk e sheh mësuesin si 
kundërshtar apo gjykatës të fëmijës, por 
si aleat në edukim. Një prind që komu-
nikon qetësisht, që dëgjon dhe që reagon 
pa paragjykime, i jep mësuesit mundësi-
në të njohë më mirë fëmijën dhe të gjejë 
mënyrat më të mira për ta mbështetur. 
Ky bashkëpunim krijon një trekëndësh të 
shëndetshëm mes shkollës, familjes dhe 
nxënësit.

2. Prindi ideal është ai që vendos ku-
fij të drejtë, por pa e shtypur fëmijën. 
Mësuesit e vlerësojnë një prind që i më-
son fëmijës sjelljen e mirë, respektin dhe 
vetëdisiplinën, jo për t’i dhënë kënaqësi 
shkollës, por për t’i hapur fëmijës dyert e 
suksesit. Fëmijët që vijnë nga shtëpi ku ka 
dialog, rregull dhe siguri emocionale, janë 
më të gatshëm të mësojnë dhe të marrin 
përgjegjësi.

3. Prindi ideal është ai që nxit kureshtjen 
dhe jo vetëm notën. Ai e kupton se notat 
e larta nuk kanê vlerë pa dëshirën për të 
mësuar, pa kënaqësinë e zbulimit dhe pa 
përpjekjen personale. Mësuesit admirojnë 
prindin që e lavdëron fëmijën për pro-
gresin, jo vetëm për rezultatet, dhe që e 
mëson të mos dorëzohet para vështirësive.

4. Prindi ideal është ai që respekton 
profesionin e mësuesit. Ai e di që mësimi 

kërkon durim, përkushtim dhe zemër, 
ndaj e vlerëson këtë punë duke qenë i 
pranishëm, i përgjegjshëm dhe falënde-
rues. Një prind që e kupton se mësuesi 
nuk është thjesht transmetues njohurish, 
por udhërrëfyes i një rruge të gjatë, e bën 
punën e mësuesit më të bukur dhe jetën e 
fëmijës më të pasur.

Prindi ideal që çdo mësues do të donte, 
është ai që rrit një fëmijë të lumtur, të edu-
kuar dhe të respektueshëm. Dhe kur prin-
di, mësuesi dhe nxënësi ecin të tre në të 
njëjtin drejtim, atëherë shkollimi kthehet 
në një histori suksesi, jo vetëm për fëmi-
jën, por për të gjithë shoqërinë.

Mësuesi që çdo prind do për fëmijën e 
tij.

Të qenit mësues nuk është thjesht një 
profesion: është një thirrje, një art dhe 
një përgjegjësi e thellë ndaj së ardhmes. 
Çdo ditë, kemi mundësinë të ndikojmë 
në jetën e fëmijëve, të ndezim dritën e 
kureshtjes dhe të formojmë zemrat dhe 
mendjet e tyre. Por, të jemi mësuesit që të 
gjithë prindërit do të dëshironin të kishin 
për fëmijët e tyre, nuk kërkon vetëm njo-
huri dhe teknikë, por kërkon zemër, pa-
sion dhe përkushtim të vërtetë.

Ne dimë të dëgjojmë. Ne kuptojmë se 
çdo fëmijë është unik dhe ka nevojë për 
vëmendje dhe mbështetje të veçantë. Ne 
dimë të inkurajojmë jo vetëm sukseset e 
mëdha, por edhe përpjekjet e vogla. Një 
fjalë e ëmbël, një buzëqeshje e sinqertë 
apo një shpjegim i durueshëm mund të 
ndryshojë mënyrën se si një fëmijë sheh 
veten dhe botën përreth tij.

Ne, si mësues që meritojmë dashuri-
në e fëmijëve, jemi gjithashtu shembull 

i virtyteve që dëshirojmë t’ua përcjel-
lim atyre: respektit, mirësisë, kurajos 
dhe përgjegjësisë. Ne nuk frikësohemi 
të pranojmë gabimet tona dhe të mëso-
jmë së bashku me nxënësit. Përmes këtij 
shembulli, u mësojmë fëmijëve të jenë të 
ndershëm dhe të dashur, dhe t’i trajtojnë 
të tjerët me të njëjtin kujdes.

Por mbi të gjitha, krijojmë një ambient 
ku çdo fëmijë ndihet i sigurt dhe i vlerë-
suar. Nuk harrojmë kurrë se mësimi nuk 
është vetëm transmetim i informacionit, 
por është dhe lidhje emocionale, është 
frymëzim, është dhurim i pjesës më të 
bukur të shpirtit tonë. Kur fëmijët ndje-
jnë dashurinë dhe pasionin tonë, ata na 
duan jo vetëm për njohuritë që u japim, 
por për mënyrën se si i bëjmë të ndihen 
të veçantë.

Të jemi mësuesit që fëmijët do të dëshi-
ronin të kishin është një sfidë e madhe, 

por edhe një bekim i madh. Është një 
mundësi për të lënë një trashëgimi të pa-
harrueshme në botën e vogël të atyre që 
do të rriten për të ndërtuar të ardhmen. 
Çdo ditë që zgjohemi me dëshirën për të 
mësuar, për të kuptuar dhe për të dashur 
fëmijët, ne po bëhemi pikërisht ato më-
sues që çdo prind do të dëshironte të 
kishte për fëmijën e tij.

Të jemi mësues të tillë nuk është për 
medalje, nuk është për lavdi, por është për 
diçka më të thellë dhe më të bukur: për 
të formuar zemrat dhe mendjet e të rinjve 
me dashuri, kujdes dhe frymëzim. Dhe 
kjo, pa dyshim, është dhurata më e madhe 
që një njeri mund t’i bëjë botës.

MANUSHAQE HOXHA LAÇI
Mësuese në gjimnazin 
"Skënderbeu" Krumë, Has

Prindi e Mësuesi që 
çdo fëmijë e meriton!

Prindi ideal që çdo mësues do të donte për nxënësin e tij

HOMAZH

Nuk lindi në Shkodër, por Shkodra e 
lindi për së dyti.

Edmond Mëhilli erdhi në jetë më 20 
mars 1947 në Korçë, si shumë fëmijë që 
fati i çon larg prej djepit të vet. Jetim qysh 
herët, me një mungesë që i rritej përbren-
da si heshtje, ai e mësoi vonë se gjaku i 
tij vinte prej Preçajve të Gurrës së Shoshit,  
një rrënjë malësore, e fortë, që nuk kishte 
pas nevojë për zë të lartë, sepse e mbante 
peshën e vet në heshtje.

Në skenë hyri pa zhurmë.
Si të gjithë njerëzit e vërtetë të artit, Ed-

mondi nuk kërkoi dritë, drita e kërkoi atë.
Mbas përfundimit të Institutit të 

Lartë të Arteve më 1970, ai nisi udhën e 
regjisorit në Pukë, për me u ngulitë man-
dej për pesëmbëdhjetë vjet rresht në Es-
tradën e Shkodrës. Aty ku humori ishte 
mbijetesë dhe fjala ishte armë e fshehtë, 
ai ndërtoi një gjuhë regjisoriale të rrallë: 

pa britma, pa teprime, pa shkelje dinjiteti. 
Fjala tek ai peshohej. Gjesti kishte kufi. 
E qeshura lindte prej së vërtetës, jo prej 
shpotisë së zbrazët.

Me ciklin “Ditë buzëqeshjesh”, Ed-
mond Mëhilli e ktheu estradën në pasqyrë 
njerëzore, jo në cirk. Çmimet erdhën 
natyrshëm, por nuk e ndryshuan. Në vitin 
1980 u shpall regjisori ma i mirë i estra-
dave profesioniste, por ai vazhdoi me ecë 
si gjithmonë: me krye pak të ulun dhe me 
mendje të hapun.

Kur vuni në skenë “Gomari i Baba Ta-
sit” të Fishtës, nuk po ringjallte vetëm 
një tekst,  po sillte në kohë moderne një 
frymë që Shkodra e kishte në gjak. E kur 
erdhi “Ylli i mëngjesit”, ai e zhveshi ske-
nën prej farsës dhe e mbushi me dhimbje 
të qetë: një baba që jetën e vet e shkrin për 
të birin. Një histori që Edmondi nuk e shi-
hte si rol, por si fat njerëzor.

Ai shkroi pak, por mendoi shumë.
Luajti pak, por jetoi thellë.
Në film “Militanti”, në dokumentarët 

Prof. Jup Kastratin, Piktorin e Popullit 
Danish Jakinin, Luigj Gurakuqin. La gjur-
më në  drejtimin e Shkodra TV1, Drejtor 
i Qendrës së Kulturës për 11 vite  Gjith-
kund ishte i njëjti, serioz, i thjeshtë, i pak-
ompromis me mediokritetin.

E mbi të gjitha: njeri i mirë.
Më kujtohet kur më tha, pa patetizëm:
“Po bën punë të dobishme. Po ia heq 

mjegullën rrënjëve tona. Na kanë msue 
me u mburrë me qytetari të rreme. Djepi 
i teatrit është Athina, shekulli i pestë para 
Krishtit. Na jemi veç të parët në katundin 
tonë.”

E qeshi lehtë. Ai qeshte gjithmonë 
lehtë. Është  fakt historik hi si drita e di-
ellit se kolonat këtij teatri  i kanë skalitur  
korifej me gjak, me gjak malësorë, një prej 

të cilëve ishte Edmon Mehilli 
Nuk i ngrohën kurrë fjalët e mëdha.
Nuk i besoi titujve.
Nuk u përkul para tranzicionit që e 

rrënoi artin ma shumë se çdo diktaturë.
Edmond Mëhilli ishte prej atyne bur-

rave që nuk lanë pas zhurmë, por lanë 
gjurmë. Dhe gjurmët e tij janë ende në 
skenë, në heshtjen mes dy replikave, në 
qeshjen që lind prej dhimbjes, në aktorin 
që nuk gënjen.

Ai iku siç jetoi: pa zhurmë.
Por arti i tij nuk ikën.
Ai rri, si yll i mëngjesit, jo për me ver-

bue, por për me kujtue.

    
PRELE MILANI

- vegimi  që s’u ngut me u dukë, por që s’u shue kurrë -


